ВЫНСЬӦДӦМА
Коми Республикаса Веськӧдлан котырлӧн
2020 во тӧвшӧр тӧлысь 29 лунся 39 №-а шуӧмӧн
(7 №-а содтӧд)
“Павъюгаса” республика тӧдчанлуна
канму вӧр-ва заказник йылысь
ПОЛОЖЕНИЕ
1. Панас
“Павъюгаса” республика тӧдчанлуна канму вӧр-ва заказниксӧ (водзӧ – заказник) артмӧдӧма “Шоча паныдасьлысь быдмӧгъяс да пемӧсъяс видзан юалӧмъяс серти Коми АССР-са Министръяс Сӧветлысь шуӧмъяс збыльмӧданног йылысь да заказникъяс да вӧр-ва памятникъяс содтӧд индӧм йылысь” Коми АССР-са Министръяс Сӧветлӧн 1984 во рака тӧлысь 29 лунся 90 №-а шуӧм серти.
Заказник лоӧ республика тӧдчанлуна торйӧн ёна видзан вӧр-ва мутасӧн (водзӧ – ООПТ) да сылӧн эм биологическӧй (ботаническӧй) нырвизь.
ООПТ-лӧн тыр ним: “Павъюгаса” республика тӧдчанлуна канму вӧр-ва заказник.
ООПТ-лӧн дженьыд ним: “Павъюгаса” заказник.
Заказниксӧ артмӧдӧма вына кадколаст урчиттӧг да заказниклӧн мудоръясын меститчысь му участокъяссӧ вӧдитчысьяслысь, кутысьяслысь да киын кутысьяслысь босьттӧг.
Заказник котыртан да сійӧс уджӧдан юкӧнын канмусянь веськӧдлӧмыс, заказник видзан да сыӧн вӧдитчан юкӧнын канму дӧзьӧрыс збыльмӧдсьӧ Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органӧн да (либӧ) сылӧн ведомствоувса канму учреждениеӧн, кодлы сетӧма лӧсялана уджмогъяссӧ (водзӧ – заказникӧн веськӧдлысь орган).
2. Заказник артмӧдан медшӧр могъяс да сылӧн могъяс
2.1. Заказниксӧ артмӧдӧма сы могысь, медым видзны Шӧр Тиманлы лӧсялысь эталоннӧй ковтыса комплекссӧ.
2.2. Заказниклӧн шӧр могъяс:
видзны экологическӧй ӧтвесьталунсӧ;
видзны ландшафтнӧй да биологическӧй унапӧлӧслунсӧ;
туявны вӧр-ва комплексъясын естественнӧй процессъяссӧ да видзӧдны экосистемаяслӧн серпас бӧрся.
3. Заказниклӧн меститчанін да площадь
3.1. Заказник меститчӧ “Удора” муниципальнӧй районса муниципальнӧй юкӧнлӧн мутасын Мозынйыв скп-сянь асыв-войвывлань 84 км ылнаын.
Заказниклӧн мутасыс меститчӧ Удораса лесничестволӧн Мозынйывса участковӧй лесничестволӧн 24 кварталса мудоръясын.
Заказник меститчанінлысь карта-схемасӧ вайӧдӧма тайӧ Положение дорӧ 1 содтӧдын*.
3.2. Заказник мутаслӧн площадьыс лоӧ 1170 га.
* оз йӧзӧдсьы.
4. Заказниклӧн мудоръяс
4.1. Заказниклӧн мудорыс мунӧ Удораса лесничестволӧн Мозынйывса участковӧй лесничестволӧн 24 кварталса мудоръясті.
4.2. Заказниклысь мудоръяссӧ петкӧдлӧма карта-схема вылын тайӧ Положение дорӧ 2 содтӧдын*.
* оз йӧзӧдсьы.
5. Заказниклӧн мудоръясын меститчӧм
видзан вӧр-ва комплексъяс да налӧн компонентъяс
Заказниклӧн быдмӧг эжӧдын медъёна видзан комплексъясӧн лоӧны Тиман мусюрлӧн пӧкат вылын важъя ниа пуктасъяс (Larix sibirica-ысь). Ёнджыкасӧ быдмӧны куста-веж нитшка ниа вӧръяс, но шоныд лунвыв пӧкатъяс вылын паныдасьӧны ниа ӧткотыръяс, кӧні бура сӧвмӧма обыкновеннӧй тусяпулӧн (Juniperus communis) посни вӧраин. Ыджыд тӧдчанлун босьтӧны вӧртӧм карстӧвӧй ковтысъяслӧн быдмӧг ӧткотыръяс, кутшӧмъяс тшӧкыда паныдасьлӧны Шӧр Тиманын. Татшӧм ковтысъяслӧн тшӧтшкӧс пыдӧсын быдмӧны видзвывса ӧткотыръяс, бокъясас шӧркодь спирея (Spiraea media) да обыкновеннӧй тусяпу артмӧдӧны мутшкӧсъяс.
Заказникын пасйӧма 120 рӧдысь да 45 чукӧрысь 212 сикас сосудистӧй быдмӧг. Резерватлӧн ичӧт площадь вылӧ видзӧдтӧг, сылӧн мутасын эм уна сикас быдманін, мый тыдалӧ быдмӧгъяслӧн составын да тэчасын. Сэні ыджыд пай босьтӧны войвывса сикасъяс ареаллӧн арктическӧй, аркто-альпийскӧй, гипоарктическӧй сикасъясӧн. Бура шоналысь лунвывса пӧкатъясын паныдасьӧны быдмӧгъяс, кутшӧмъяс лӧсялӧны вӧра-степа зонаяслы да тупуа (неморальнӧй) флористическӧй комплекслы.
Резерватлӧн мутасын быдмӧны Коми Республикаса гӧрд небӧгӧ (2019) пыртӧм сосудистӧй быдмӧгъяс: вӧр купальнича (Anemone sylvestris), пемыдгӧрд дремлик (Epipactis atrorubens), Руйшлӧн змееголовник (Dracocephalum ruyschiana), кусыньтӧм гаръя бадь (Salix recurvigemmis), комаринӧй кокушник (Gymnadenia conopsea), сибирса ситурун (Poa sibirica), лэбач кок сяма эжӧр (Carex ornithopoda), мучнистӧй примула (Primula farinosa), нитевиднӧй сирпинь турун (Potamogeton filiformis), этша дзоридза соссюрея (Saussurea parviflora), Сергиевскаялӧн чардби турун (Viola sergievskiae).
Заказникын медся ёна паськалӧмаӧсь да петкӧдчӧны уна лыда популяцияясӧн сибирса ситурун да Руйшлӧн змееголовник. Тайӧ сикасъясыс лоӧны уйтса да карстӧвӧй ковтысъясса видзвывса ӧткотыръяслӧн пырся компонентъясӧн.
6. Заказник торйӧн ёна видзан режим
6.1. Заказниклӧн мутасын оз позь вӧчны овмӧс нуӧдан да мукӧд удж, мый вӧсна вермас торксьыны экосистемаяслӧн дзоньлуныс, сы лыдын:
1) капитальнӧя стрӧитан объектъяс меститӧм, заказниклысь уджалӧмсӧ могмӧдӧм могысь найӧс меститӧм, линейнӧй объектъяс стрӧитӧм, выльмӧдӧм да могмӧдӧм кындзи, кор найӧс меститӧм да уджӧдӧм вылӧ мӧд позянлуныс абу;
2) вӧр пуктасъяс кералӧм, санитарно-оздоровительнӧй мероприятиеяс, пӧжарысь видзчысьӧмсӧ могмӧдан мероприятиеяс нуӧдігӧн кералӧмъяс, квартальнӧй прӧсекаяс, визиръяс кералӧм, весалӧм, туйяс, кутшӧмъяс эмӧсь, видзӧм могысь кералӧмъяс, а сідзжӧ вӧчны позяна удж сикасъяскӧд йитчӧм мукӧд кералӧм кындзи;
3) вӧр бурмӧдӧм вӧр культураяс лӧсьӧдӧмӧн, вӧр участокъясын, кӧні вӧр пуктасъясыс кулӧмаӧсь либӧ тшыкӧмаӧсь пӧжаръяс, лёк организмъяслӧн тӧдчӧм вӧсна, а сідзжӧ вӧр участокъясын вӧр бурмӧдӧм кындзи, кӧні санитарнӧй могъясын нуӧдісны ӧтпомся кералӧмъяс;
4) древесина да живица заптӧм;
5) абу пуа вӧр ресурсъяс, вӧрса сёян-юан да бурдӧдан быдмӧгъяс заптӧм да чукӧртӧм, индӧм ресурсъяссӧ да быдмӧгъяссӧ гражданаӧн асланыс могъяс вылӧ заптӧм да чукӧртӧм кындзи;
6) геологическӧй, ботаническӧй, зоологическӧй да мукӧд коллекция чукӧртӧм, наука-туялан могъяс вылӧ найӧс чукӧртӧм кындзи заказникӧн веськӧдлысь органкӧд сӧгласуйтӧмӧн;
7) муяс бурмӧдӧм;
8) турун ытшкӧм;
9) прӧмыслӧвӧя кыйсьӧм;
10) туйясысь, кутшӧмъяс эмӧсь, да торйӧн индӧм местаясысь бокын механизируйтӧм транспортлӧн ветлӧм да сулалӧм (заказник видзӧм серти мероприятиеяс, а сідзжӧ вӧр-ва комплексъяс да объектъяс видзӧм да бӧр лӧсьӧдӧм серти мероприятиеяс нуӧдӧмкӧд йитчӧм случайяс кындзи);
11) мупытшса озырлун перйӧм да туялӧм;
12) химия препаратъяс да мувердас видзӧм да наӧн вӧдитчӧм;
13) заказниклысь мутас ёгӧсьтӧм да няйтчӧдӧм, а сідзжӧ производство да потребление шыбласъяс меститӧм (видзӧм да гуалӧм), ортсӧ лэдзан ва нуӧдӧм;
14) му веркӧс да быдмӧгъяс тшыкӧдӧм, вӧчны позяна удж сикасъяс збыльмӧдӧм кындзи.
6.2. Заказниклӧн мутасын позьӧ:
1) нуӧдны наука-туялан, эколого-просветительскӧй, рекреационнӧй да туристскӧй уджъяс заказникӧн веськӧдлысь органкӧд сӧгласуйтӧмӧн;
2) оланпастэчасӧн урчитӧм пӧрадокын любительскӧя да спортивнӧя кыйсьыны;
3) котыртны да нуӧдны вӧр овмӧс, нуӧдны вӧръясын пӧжарысь да санитарнӧй боксянь видзчысьӧмсӧ могмӧдан, вӧр бурмӧдан да вӧр бӧрся дӧзьӧритан мероприятиеяс вӧр йитӧдъяс ладмӧдан юкӧнын оланпастэчасӧн урчитӧм пӧрадокын тайӧ Положениелӧн 6.1 пунктса корӧмъяс тӧд вылын кутӧмӧн;
4) меститны абу капитальнӧй стрӧйбаяс да сооружениеяс, кутшӧмъяс йитчӧмаӧсь вӧчны позяна удж сикасъяс збыльмӧдӧмкӧд;
5) нуӧдны овмӧс да мукӧд уджлысь мӧд сикасъяс, мыйясысь абу ӧлӧдӧма вӧр-ваӧн вӧдитчан да гӧгӧртас видзан юкӧнын оланпастэчасӧн да тайӧ Положениеӧн, оланпастэчасӧн урчитӧм пӧрадокын.
7. Бӧртас
7.1. Заказниксӧ, сы лыдын сылӧн мутасын меститчӧм вӧр-ва комплексъяссӧ да налысь компонентъяссӧ, видзӧны вӧр-ваӧн вӧдитчан да гӧгӧртас видзан юкӧнын оланпастэчас серти.
7.2. Заказниклӧн вӧр-ва комплексъяслы да налӧн компонентъяслы лёктор вӧчан грӧз артмӧм дырйи сылӧн мутасын вӧчны позяна удж сикасъяссӧ дзескӧдӧны, недыр кад кежлӧ дугӧдӧны либӧ дугӧдӧны оланпастэчасӧн урчитӧм пӧрадокын.
7.3. Заказниклысь мутассӧ места вылын индӧны ӧлӧдан да юӧртан пасъяс сувтӧдӧмӧн, а сідзжӧ торйӧдӧны тематическӧй картография материалъяс вылын.
7.4. Заказниклӧн вӧр-ва комплексъяслы либӧ налӧн компонентъяслы вӧчӧм лёкторсӧ колӧ вештыны Россия Федерацияса оланпастэчас серти.
7.5. Йӧзӧс, кодъяс мыжаӧсь заказник торйӧн ёна видзан урчитӧм режим торкӧмын, кыскӧны кывкутӧмӧ Россия Федерацияса оланпастэчас серти.
7.6. Заказник торйӧн ёна видзан урчитӧм режимлӧн уджалӧм да сійӧс могмӧдӧм серти мероприятиеяс збыльмӧдсьӧны Коми Республикаса республиканскӧй сьӧмкуд сьӧм тшӧт весьтӧ да оланпастэчасӧн абу ӧлӧдӧм мукӧд ӧшмӧс тшӧт весьтӧ.
Пасйӧд. Меститчанінсӧ опишитӧма Междуреченскса лесничестволӧн 2013 вося вӧр овмӧс котыртан да нуӧдан материалъяс тӧд вылӧ босьтӧмӧн.
ВЫНСЬӦДӦМА
Коми Республикаса Веськӧдлан котырлӧн
2020 во тӧвшӧр тӧлысь 29 лунся 39 №-а шуӧмӧн
(8 №-а содтӧд)
“Пойма” республика тӧдчанлуна
канму вӧр-ва заказник йылысь
ПОЛОЖЕНИЕ
1. Панас
“Пойма” республика тӧдчанлуна канму вӧр-ва заказниксӧ (водзӧ – заказник) артмӧдӧма “Коми АССР-ын заказникъяс да вӧр-ва памятникъяс индӧм йылысь” Коми АССР-са Министръяс Сӧветлӧн 1978 во вӧльгым тӧлысь 30 лунся 484 №-а шуӧм серти.
Заказник лоӧ республика тӧдчанлуна торйӧн ёна видзан вӧр-ва мутасӧн (водзӧ – ООПТ) да сылӧн эм гидрологическӧй (нюрвывса) нырвизь.
ООПТ-лӧн тыр ним: “Пойма” республика тӧдчанлуна канму вӧр-ва заказник.
ООПТ-лӧн дженьыд ним: “Пойма” заказник.
Заказниксӧ артмӧдӧма вына кадколаст урчиттӧг да заказниклӧн мудоръясын меститчысь му участокъяссӧ вӧдитчысьяслысь, кутысьяслысь да киын кутысьяслысь босьттӧг.
Заказник котыртан да сійӧс уджӧдан юкӧнын канмусянь веськӧдлӧмыс, заказник видзан да сыӧн вӧдитчан юкӧнын канму дӧзьӧрыс збыльмӧдсьӧ Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органӧн да (либӧ) сылӧн ведомствоувса канму учреждениеӧн, кодлы сетӧма лӧсялана уджмогъяссӧ (водзӧ – заказникӧн веськӧдлысь орган).
2. Заказник артмӧдан медшӧр могъяс да сылӧн могъяс
2.1. Заказниксӧ артмӧдӧма сы могысь, медым видзны Поймалысь нюр системасӧ, кӧні быдмӧны шоча паныдасьлысь быдмӧгъяс.
2.2. Заказниклӧн шӧр могъяс:
видзны экологическӧй ӧтвесьталунсӧ;
видзны ландшафтнӧй да биологическӧй унапӧлӧслунсӧ;
видзны мувывса да ва экосистемаяслысь гидрологическӧй режимсӧ;
туявны вӧр-ва комплексъясын естественнӧй процессъяссӧ да видзӧдны экосистемаяслӧн серпас бӧрся.
3. Заказниклӧн меститчанін да площадь
3.1. Заказник меститчӧ “Удора” муниципальнӧй районса муниципальнӧй юкӧнлӧн мутасын Йӧртымдін сиктсянь войвывлань 10 км ылнаын.
Заказниклӧн мутасыс меститчӧ Йӧртымдінса лесничестволӧн Йӧртымдінса участковӧй лесничестволӧн 98, 99, 103, 104 кварталъясса мудоръясын.
Заказник меститчанінлысь карта-схемасӧ вайӧдӧма тайӧ Положение дорӧ 1 содтӧдын*.
3.2. Заказник мутаслӧн площадьыс лоӧ 635 га.
* оз йӧзӧдсьы.
4. Заказниклӧн мудоръяс
4.1. Заказниклӧн мудорыс мунӧ Йӧртымдінса лесничестволӧн Йӧртымдінса участковӧй лесничестволӧн 98 кварталса 57 выделлӧн рытыв-войвыв помсянь 98 кварталса 57 выделлӧн войвыв да асыввыв мудоръясті, 98 кварталса 59 выделлӧн асыввыв мудорті, 99 кварталса 60, 59 выделъяслӧн асыв-войвыв мудоръясті, 103 кварталса 6 выделлӧн асыв-войвыв мудорті, 103 кварталса 8 выделлӧн войвыв да асыввыв мудоръясті, 103 кварталса 6 выделлӧн рытыввыв мудорті, 103 кварталса 10 выделлӧн войвыв мудорті, 104 кварталса 14 выделлӧн войвыв да асыввыв мудоръясті, 104 кварталса 22 выделлӧн войвыв, рытыввыв да лунвыв мудоръясті, 104 кварталса 55 выделлӧн асыввыв да лунвыв мудоръясті, 103 кварталса 14 выделлӧн асыввыв, лунвыв да рытыввыв мудоръясті, 103 кварталса 14, 5, 3, 2 выделъяслӧн рытыввыв мудоръясті, 98 кварталса 62, 57, 58 выделъяслӧн рытыввыв мудоръясті петан чутӧдз.
Заказниклӧн мутасӧ сідзжӧ тырвыйӧ пырӧны Йӧртымдінса лесничестволӧн Йӧртымдінса участковӧй лесничестволӧн 98 кварталса 60 выдел, 99 кварталса 58 выдел, 103 кварталса 15, 19 выделъяс да 104 кварталса 23, 24, 52-54 выделъяс.
4.2. Заказниклысь мудоръяссӧ петкӧдлӧма карта-схема вылын тайӧ Положение дорӧ 2 содтӧдын*.
* оз йӧзӧдсьы.
5. Заказниклӧн мудоръясын меститчӧм
видзан вӧр-ва комплексъяс да налӧн компонентъяс
Заказниклӧн мутасын видзӧны Поймалысь нюр системасӧ, мый артмӧ ӧткымын вылыс массивысь, кутшӧмъясӧс торйӧдӧма увтас сяма визувтысь гыбада участокъясӧн. Площадь сертиыс вевтыртӧны олиготрофнӧй нитшка участокъяс. Налы лӧсялӧ гӧль флористическӧй состав да быдмӧгъяслӧн ӧтсяма му веркӧс. Микрорельефыс вутшка, нюр дорсянь ылыстчигӧн вермӧ вежсьыны вутшка-гыбада да весиг вутшка-посни йӧнӧда вылӧ. Нюр дорын вӧрыс бура быдмӧ, сійӧ артмӧ обыкновеннӧй пожӧмысь (Pinus sylvestris) пашкыр кыдз (Betula pubescens) да сибирса коз (Picea obovata) сорӧн. Массив шӧрланьӧ пу ярусыс вочасӧн лоӧ гежӧдджыкӧн, а пуяс пиысь тані паныдасьлӧны сӧмын жеб обыкновеннӧй пожӧмъяс.
Туруна-куста ярусыс полидоминантнӧй, бура сӧвмӧма. Став ӧткотырлысь подувсӧ артмӧдӧны нюрын пыр быдмысь кустъяс: нюрвывса момга турун (Chamaedaphne calyculata), обоеполӧй понпир (Empetrum hermaphroditum), керч (Ledum palustre), кузьмӧс коръя подбел (Andromeda polifolia), обыкновеннӧй чӧдлач (Vaccinium uliginosum). Кустъяс кындзи, тані вермӧ быдмыны уна турун: мырпом (Rubus chamaemorus) да влагалищнӧй гӧнаюр (Eriophorum vaginatum).
Лыддьӧдлӧм сикасъяскӧд ӧттшӧтш быдмӧны гӧгрӧс коръя лысва турун (Drosera rotundifolia), гӧгрӧс турипув (Oxycoccus palustris) да кузьмӧс турипув (O. microcarpus). Нитшка яруссӧ артмӧдӧны нюр нитшъяс. Корсюрӧ паныдасьӧны веж нитшъяс да ройяс, ярус артмӧдӧмын налӧн пайыс этша.
Заказник площадьлысь коймӧд юкӧнсӧ кымын босьтӧны мезоевтрофнӧй участокъяс – нюрдорса гыбадъяс, визувтысь ваа быдманінъяс, Джын ты берег. Налы лӧсялӧ вутшка, вутшка-нюкӧса, вутшка-гыбада, гежӧда тшӧтшкӧс микрорельеф. Быдмӧгъясыс мозаика сямаӧсь либӧ комплекснӧйӧсь. Найӧс артмӧдӧмын участвуйтӧны унапӧлӧс экологическӧй группалӧн сикасъяс – олиготрофнӧйсянь евтрофнӧйӧдз. Пу ярусыс вермас бура тӧдчыны (топыдлуныс 0,5-ӧдз, джудждаыс 7 метрӧдз), но кӧнсюрӧ пӧшти абу. Вӧрсӧ артмӧдӧны обыкновеннӧй пожӧм да пашкыр кыдз, бӧръяыс этшаджык. Паныдасьлӧ ӧтиа-ӧтиа сибирса коз. Пу вонъяс улын, посни вӧраинын, быдмӧны бадь рӧдӧс петкӧдлысьяс. Пучӧръяс дорын, кутшӧмъяс босьтӧны вутшка участокъяслӧн площадьлысь 10-20%, быдмӧны куста-туруна-нитшка ӧткотыръяс, кутшӧмъясӧс, кустъяс кындзи, артмӧдӧны сійӧ жӧ турунъясыс, мый и микрорельефлӧн мукӧд элементын. Микрорельефлӧн ляпкыдінъясыс унасикасаӧсь, сорасаӧсь состав да тэчас серти. Торъя сикасъяс паныдасьлӧны юкӧнъясӧн.
Нюрлӧн флористическӧй составыс зэв озыр да сыын артавсьӧ 80‑ысь унджык сосудистӧй быдмӧг, нитш да рой сикас. Заказниклӧн мутасын аддзӧма быдмӧгъяслысь кык сикас, кутшӧмъясӧс пыртӧма Коми Республикаса гӧрд небӧгӧ (2019): посни коръя паперт турун (Thelypteris palustris) да Траунштейнерлӧн мӧсняк турун (Dactylorhiza traunsteineri). Куим таксон – чутӧсь мӧсняк турун (Dactylorhiza maculata), Фукслӧн мӧсняк турун (D. fuchsii) да посни наридз турун (Platanthera bifolia) – пыртӧма Быдмӧгъяслӧн лыддьӧгӧ (списокӧ), кодъяслӧн вӧр-ваын олӧм бӧрся колӧ торйӧн видзӧдны да кодъясӧс вӧзйӧма босьтны биология боксянь дӧзьӧр улӧ, мый вынсьӧдӧма Коми Республикаса вӧр-ва озырлун да гӧгӧртас видзан министерстволӧн 2019 во рака тӧлысь 27 лунся 498 №-а тшӧктӧдӧн (3 №-а содтӧд).
6. Заказник торйӧн ёна видзан режим
6.1. Заказниклӧн мутасын оз позь вӧчны овмӧс нуӧдан да мукӧд удж, мый вӧсна вермас торксьыны экосистемаяслӧн дзоньлуныс, сы лыдын:
1) капитальнӧя стрӧитан объектъяс, а сідзжӧ абу капитальнӧй стрӧйбаяс да сооружениеяс меститӧм, заказниклысь уджалӧмсӧ могмӧдӧм могысь найӧс меститӧм, линейнӧй объектъяс стрӧитӧм, выльмӧдӧм да могмӧдӧм кындзи, кор найӧс меститӧм да уджӧдӧм вылӧ мӧд позянлуныс абу;
2) пуяс да кустъяс кералӧм да механическӧя жугӧдӧм (виччысьтӧм да аварийнӧй ситуацияяс кындзи);
3) абу пуа вӧр ресурсъяс, вӧрса сёян-юан да бурдӧдан быдмӧгъяс заптӧм да чукӧртӧм, индӧм ресурсъяссӧ да быдмӧгъяссӧ гражданаӧн асланыс могъяс вылӧ заптӧм да чукӧртӧм кындзи;
4) прӧмыслӧвӧя кыйсьӧм;
5) муяс бурмӧдӧм;
6) химия препаратъяс да мувердас видзӧм да наӧн вӧдитчӧм;
7) туйясысь, кутшӧмъяс эмӧсь, да торйӧн индӧм местаясысь бокын механизируйтӧм транспортлӧн ветлӧм да сулалӧм (заказник видзӧм серти мероприятиеяс, а сідзжӧ вӧр-ва комплексъяс да объектъяс видзӧм да бӧр лӧсьӧдӧм серти мероприятиеяс нуӧдӧмкӧд йитчӧм случайяс кындзи);
8) туясян (корсьысян, геофизическӧй, геологоразведочнӧй) уджъяс, мувывса да механизируйтӧм средствоясӧн вӧдитчӧмкӧд да му веркӧс да быдмӧгъяс тшыкӧдӧмкӧд абу йитчӧм уджъяс кындзи;
9) мупытшса озырлун, сы лыдын трунда, перйӧм;
10) заказниклысь мутас ёгӧсьтӧм да няйтчӧдӧм, а сідзжӧ производство да потребление шыбласъяс меститӧм (видзӧм да гуалӧм), ортсӧ лэдзан ва нуӧдӧм;
11) геологическӧй, ботаническӧй, зоологическӧй да мукӧд коллекция чукӧртӧм, заказникӧн веськӧдлысь органкӧд сӧгласуйтӧмӧн наука-туялан могъяс вылӧ найӧс чукӧртӧм кындзи;
12) му веркӧс да быдмӧгъяс тшыкӧдӧм, вӧчны позяна удж сикасъяс збыльмӧдӧм кындзи;
13) лэбач позъяс жугӧдӧм.
6.2. Заказниклӧн мутасын позьӧ:
1) нуӧдны наука-туялан уджъяс заказникӧн веськӧдлысь органкӧд сӧгласуйтӧмӧн;
2) оланпастэчасӧн урчитӧм пӧрадокын любительскӧя да спортивнӧя кыйсьыны;
3) котыртны да нуӧдны вӧр овмӧс, нуӧдны вӧръясын пӧжарысь да санитарнӧй боксянь видзчысьӧмсӧ могмӧдӧм серти мероприятиеяс вӧр йитӧдъяс ладмӧдан юкӧнын оланпастэчасӧн урчитӧм пӧрадокын тайӧ Положениелӧн 6.1 пунктса корӧмъяс тӧд вылӧ босьтӧмӧн;
4) нуӧдны овмӧс да мукӧд уджлысь мӧд сикасъяс, мыйясысь абу ӧлӧдӧма вӧр-ваӧн вӧдитчан да гӧгӧртас видзан юкӧнын оланпастэчасӧн да тайӧ Положениеӧн, оланпастэчасӧн урчитӧм пӧрадокын.
7. Бӧртас
7.1. Заказниксӧ, сы лыдын сылӧн мутасын меститчӧм вӧр-ва комплексъяссӧ да налысь компонентъяссӧ, видзӧны вӧр-ваӧн вӧдитчан да гӧгӧртас видзан юкӧнын оланпастэчас серти.
7.2. Заказниклӧн вӧр-ва комплексъяслы да налӧн компонентъяслы лёктор вӧчан грӧз артмӧм дырйи сылӧн мутасын вӧчны позяна удж сикасъяссӧ дзескӧдӧны, недыр кад кежлӧ дугӧдӧны либӧ дугӧдӧны оланпастэчасӧн урчитӧм пӧрадокын.
7.3. Заказниклысь мутассӧ места вылын индӧны ӧлӧдан да юӧртан пасъяс сувтӧдӧмӧн, а сідзжӧ торйӧдӧны тематическӧй картография материалъяс вылын.
7.4. Заказниклӧн вӧр-ва комплексъяслы либӧ налӧн компонентъяслы вӧчӧм лёкторсӧ колӧ вештыны Россия Федерацияса оланпастэчас серти.
7.5. Йӧзӧс, кодъяс мыжаӧсь заказник торйӧн ёна видзан урчитӧм режим торкӧмын, кыскӧны кывкутӧмӧ Россия Федерацияса оланпастэчас серти.
7.6. Заказник торйӧн ёна видзан урчитӧм режимлӧн уджалӧм да сійӧс могмӧдӧм серти мероприятиеяс збыльмӧдсьӧны Коми Республикаса республиканскӧй сьӧмкуд сьӧм тшӧт весьтӧ да оланпастэчасӧн абу ӧлӧдӧм мукӧд ӧшмӧс тшӧт весьтӧ.
Пасйӧд. Меститчанінсӧ опишитӧма Йӧртымдінса лесничестволӧн 2013 вося вӧр овмӧс котыртан да нуӧдан материалъяс тӧд вылӧ босьтӧмӧн.
ВЫНСЬӦДӦМА
Коми Республикаса Веськӧдлан котырлӧн
2020 во тӧвшӧр тӧлысь 29 лунся 39 №-а шуӧмӧн
(9 №-а содтӧд)
“Путшкымса” республика тӧдчанлуна
канму вӧр-ва заказник йылысь
ПОЛОЖЕНИЕ
1. Панас
“Путшкымса” республика тӧдчанлуна канму вӧр-ва заказниксӧ (водзӧ – заказник) артмӧдӧма “Республика тӧдчанлуна заказникъяс да вӧр‑ва памятникъяс йылысь положениеяс вынсьӧдӧм да выль заказникъяс артмӧдӧм йылысь” Коми Республикаса Министръяс Сӧветлӧн 1993 во рака тӧлысь 1 лунся 110 №-а шуӧм серти.
Заказник лоӧ республика тӧдчанлуна торйӧн ёна видзан вӧр-ва мутасӧн (водзӧ – ООПТ) да сылӧн эм комплекснӧй (ландшафтнӧй) нырвизь.
ООПТ-лӧн тыр ним: “Путшкымса” республика тӧдчанлуна канму вӧр-ва заказник.
ООПТ-лӧн дженьыд ним: “Путшкымса” заказник.
Заказниксӧ артмӧдӧма вына кадколаст урчиттӧг да заказниклӧн мудоръясын меститчысь му участокъяссӧ вӧдитчысьяслысь, кутысьяслысь да киын кутысьяслысь босьттӧг.
Заказник котыртан да сійӧс уджӧдан юкӧнын канмусянь веськӧдлӧмыс, заказник видзан да сыӧн вӧдитчан юкӧнын канму дӧзьӧрыс збыльмӧдсьӧ Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органӧн да (либӧ) сылӧн ведомствоувса канму учреждениеӧн, кодлы сетӧма лӧсялана уджмогъяссӧ (водзӧ – заказникӧн веськӧдлысь орган).
2. Заказник артмӧдан медшӧр могъяс да сылӧн могъяс
2.1. Заказниксӧ артмӧдӧма сы могысь, медым видзны Путшкым ю ковтысдорса (Ву ю ковтыс) вӧрсӧ, кӧні быдмӧны да олӧны быдмӧгъяслӧн да пемӧсъяслӧн шоча паныдасьлысь сикасъяс, а сідзжӧ сы могысь, медым видзны юлысь гидрологическӧй режимсӧ да видзны атлантическӧй чимилысь (Salmo salar) оланінъяссӧ да рӧдманінъяссӧ (кульманінъяссӧ).
2.2. Заказниклӧн шӧр могъяс:
видзны экологическӧй ӧтвесьталунсӧ;
видзны ландшафтнӧй да биологическӧй унапӧлӧслунсӧ;
туявны вӧр-ва комплексъясын естественнӧй процессъяссӧ да видзӧдны экосистемаяслӧн серпас бӧрся.
3. Заказниклӧн меститчанін да площадь
3.1. Заказник меститчӧ “Удора” муниципальнӧй районса муниципальнӧй юкӧнлӧн мутасын Путшкымдін сиктсянь лунвывлань 1 км ылнаын.
Заказниклӧн мутасыс меститчӧ Йӧртымдінса лесничестволӧн Путшкымса участковӧй лесничестволӧн 7, 14-16, 37-40, 63-65, 94-96, 125, 126, 144-147, 160-162, 172, 173 кварталъяслӧн мудоръясын.
Заказник меститчанінлысь карта-схемасӧ вайӧдӧма тайӧ Положение дорӧ 1 содтӧдын*.
3.2. Заказник мутаслӧн площадьыс лоӧ 27 850 га.
* оз йӧзӧдсьы.
4. Заказниклӧн мудоръяс
4.1. Заказниклӧн мудорыс мунӧ Йӧртымдінса лесничестволӧн Путшкымса участковӧй лесничестволӧн 7 кварталса рытыв-войвыв помсянь 7 кварталлӧн войвыв мудорті, 7, 15 кварталъяслӧн асыввыв мудоръясті, 40 кварталлӧн войвыв мудорті, 16 кварталлӧн рытыввыв да войвыв мудоръясті, 16, 40 кварталлӧн асыввыв мудоръясті, 40 кварталлӧн лунвыв мудорті, 65 кварталлӧн асыввыв да лунвыв мудоръясті, 96, 126 кварталъяслӧн асыввыв мудоръясті, 147 кварталлӧн войвыв мудорті, 147, 162, 173 кварталъяслӧн асыввыв мудоръясті, 173, 172, 160 кварталъяслӧн лунвыв мудоръясті, 160, 144, 125, 94, 64, 37 кварталъяслӧн рытыввыв мудоръясті, 37 кварталлӧн войвыв мудорті, 14, 7 кварталъяслӧн рытыввыв мудоръясті петан чутӧдз.
4.2. Заказниклысь мудоръяссӧ петкӧдлӧма карта-схема вылын тайӧ Положение дорӧ 2 содтӧдын*.
* оз йӧзӧдсьы.
5. Заказниклӧн мудоръясын меститчӧм
видзан вӧр-ва комплексъяс да налӧн компонентъяс
Заказниклӧн мутасын вевтыртӧ абу ӧткодь арлыда пожӧма вӧр (Pinus sylvestris-ысь), этшаджык паськалӧмаӧсь козъя вӧръяс (Picea obovata-ысь). Ойдланінъясӧдз ёнджыкасӧ быдмӧны ройяса пожӧма ягъяс, гежӧдджыка урбӧжа-лия-нитшка кыддзаинъяс, урбӧжа-лудіктуруна пипуаинъяс да кыддза-козъя, козъя-кыддза да пожӧма-кыддза урбӧжа-лудіктуруна-веж нитшка вӧръяс, ю уйтын – гырысь туруна баддяинъяс да абу ыджыд видзьяс.
Заказникын быдмысь сосудистӧй быдмӧгъяслӧн лыдыс – 328 сикас (парма зонаса быдмӧгъясысь 32.6%). Резерватын видзӧны Коми Республикаса гӧрд небӧгӧ (2019) пыртӧм сикасъяс: настоящӧй адама глава (Cypripedium calceolus), нёль бока запанки (Nymphaea tetragona), паськыд коръя цинна (Cinna latifolia), уклоняющӧйся маръямоль (Paeonia Anomala) да гӧна купальнича (Pulsatilla patens). Резерватын быдмысь коръя да идза нитшъясса таксонъяслӧн ӧтувъя лыдыс артмӧ 81 (Коми Республика мутасын тӧдса сикасъяслӧн ӧтувъя лыдысь 17.3%). Ӧні заказниклӧн мутасын пасйӧма 128 сикас рой (дінмуын аддзӧм сикасъяслӧн ӧтувъя лыдысь 13%). Кык сикас рой – Фремонтлӧн бриория (Bryoria fremontii) да легочнӧй лобария (Lobaria pulmonaria) – пыртӧма Коми Республикаса гӧрд небӧгӧ (2019).
Резерватын видзӧны Путшкым ю, мый лоӧ атлантическӧй чимилӧн кульманінӧн (Войвывса чери овмӧс нуӧдан ковтысын чери кыян правилӧяс серти (Россияса видз-му овмӧс министерстволӧн 2014 во йирым тӧлысь 30 лунся 414 №-а тшӧктӧд)), кодӧс пыртӧма Звер-пӧткалӧн лыддьӧгӧ (списокӧ), кодъяслӧн вӧр-ваын олӧм бӧрся колӧ торйӧн видзӧдны да кодъясӧс вӧзйӧма босьтны биология боксянь дӧзьӧр улӧ, мый вынсьӧдӧма Коми Республикаса вӧр-ва озырлун да гӧгӧртас видзан министерстволӧн 2019 во рака тӧлысь 27 лунся 498 №-а тшӧктӧдӧн (4 №-а содтӧд). Ихтиофаунаӧ пырӧны татшӧм чери сикасъяс: атлантическӧй чими, обыкновеннӧй кебӧс (Сoregonus lavaretus pidschian), европейскӧй ком (Thymallus thymallus), обыкновеннӧй сир (Esox lucius), налим (Lota lota), обыкновеннӧй ёкыш (Perca fluviatilis), обыкновеннӧй йӧрш (Gymnocephalus cernuus), сын (Leuciscus idus), кельчи (Rutilus rutilus), мык (Leuciscus rutilus), зарни рӧма гыч (Carassius carassius) да обыкновеннӧй подкаменщик (Cottus gobio), кодӧс пыртӧма объектъяслӧн лыддьӧгӧ, кодъясӧс вӧзйӧма босьтны биология боксянь дӧзьӧр улӧ (Коми Республикаса гӧрд небӧг дорӧ 1 содтӧд, 2019). Ёнджыкасӧ прӧмыслӧвӧй чериӧн лоӧны карпӧвӧй черияс – мык, сын, кельчи, а сідзжӧ обыкновеннӧй сир.
Заказникын пасйӧма 53 сикас лэбач. Резерватлӧн ландшафтыс (ю ковтысыс) сетӧ позянлун тані овны вадорын олысь да ваын уялысь лэбачьяслы – уна сикас вадоркайяслы (ыджыд улит (Tringa nebularia), истан (Actitis hypoleucos), мородунка (Xenus cinereus)) да уткаяслы (горда (Anas platyrhynchos), вӧзь (Mareca penelope), турунчӧж (Aythya fuligula)). Таысь кындзи, ойдланінъясын быдмысь кустъяслӧн мутшкӧсъясын поздысьӧ уна сикас ичӧт пышкай. Ёнджыкасӧ тані олӧны садовӧй славка (Sylvia borin), пеночка-теньковка (Phylloscopus collybita), обыкновеннӧй уркай (Loxia curvirostra). Татчӧс млекопитающӧйяслӧн лыдыс лоӧ 38 сикас. Видзан мутасын олӧ уна руд ош (Ursus arctos) – регионын медся ыджыд хищник. Литература мыччӧдъяс серти, резерватын вермӧны овны кык сикас млекопитающӧй, кодъясӧс пыртӧма Коми Республикаса гӧрд небӧгӧ (2019) (европейскӧй анча (Mustela (Lutreola) lutreola) да кӧр (Rangifer tarandus)).
6. Заказник торйӧн ёна видзан режим
6.1. Заказниклӧн мутасын оз позь вӧчны овмӧс нуӧдан да мукӧд удж, мый вӧсна вермас торксьыны экосистемаяслӧн дзоньлуныс, сы лыдын:
1) капитальнӧя стрӧитан объектъяс меститӧм, заказниклысь уджалӧмсӧ могмӧдӧм могысь найӧс меститӧм, линейнӧй объектъяс стрӧитӧм, выльмӧдӧм да могмӧдӧм кындзи, кор найӧс меститӧм да уджӧдӧм вылӧ мӧд позянлуныс абу;
2) вӧр пуктасъяс кералӧм, санитарно-оздоровительнӧй мероприятиеяс, пӧжарысь видзчысьӧмсӧ могмӧдан мероприятиеяс нуӧдігӧн кералӧмъяс, квартальнӧй прӧсекаяс, визиръяс кералӧм, весалӧм, туйяс, кутшӧмъяс эмӧсь, видзӧм могысь кералӧмъяс, а сідзжӧ вӧчны позяна удж сикасъяскӧд йитчӧм мукӧд кералӧм кындзи;
3) вӧр бурмӧдӧм вӧр культураяс лӧсьӧдӧмӧн, вӧр участокъясын, кӧні вӧр пуктасъясыс кулӧмаӧсь либӧ тшыкӧмаӧсь пӧжаръяс, лёк организмъяслӧн тӧдчӧм вӧсна, а сідзжӧ вӧр участокъясын вӧр бурмӧдӧм кындзи, кӧні санитарнӧй могъясын нуӧдісны ӧтпомся кералӧмъяс;
4) древесина да живица заптӧм;
5) абу пуа вӧр ресурсъяс, вӧрса сёян-юан да бурдӧдан быдмӧгъяс заптӧм да чукӧртӧм, индӧм ресурсъяссӧ да быдмӧгъяссӧ гражданаӧн асланыс могъяс вылӧ заптӧм да чукӧртӧм кындзи;
6) геологическӧй, ботаническӧй, зоологическӧй да мукӧд коллекция чукӧртӧм, наука-туялан могъяс вылӧ найӧс чукӧртӧм кындзи заказникӧн веськӧдлысь органкӧд сӧгласуйтӧмӧн;
7) муяс бурмӧдӧм да гӧрӧм,
8) турун ытшкӧм, видз-му овмӧсса пемӧсъясӧс йирсьӧдӧм та вылӧ индӧм местаясысь бокын, налы гожся лагеръяс да ваннаяс котыртӧм;
9) прӧмыслӧвӧя кыйсьӧм да промышленнӧя чери кыйӧм;
10) туйясысь, кутшӧмъяс эмӧсь, да торйӧн индӧм местаясысь бокын механизируйтӧм транспортлӧн ветлӧм да сулалӧм (заказник видзӧм серти мероприятиеяс, а сідзжӧ вӧр-ва комплексъяс да объектъяс видзӧм да бӧр лӧсьӧдӧм серти мероприятиеяс нуӧдӧмкӧд йитчӧм случайяс кындзи);
11) мупытшса озырлун туялӧм да перйӧм;
12) химия препаратъяс да мувердас видзӧм да наӧн вӧдитчӧм;
13) заказниклысь мутас ёгӧсьтӧм да няйтчӧдӧм, а сідзжӧ производство да потребление шыбласъяс меститӧм (видзӧм да гуалӧм), ортсӧ лэдзан ва нуӧдӧм;
14) му веркӧс да быдмӧгъяс тшыкӧдӧм, вӧчны позяна удж сикасъяс збыльмӧдӧм кындзи;
15) моз тӧлысь 15 лунсянь йи сувттӧдз атлантическӧй чимилӧн кульман кадӧ ва механическӧй транспорт средствоясӧн вӧдитчӧм.
6.2. Заказниклӧн мутасын позьӧ:
1) нуӧдны наука-туялан, эколого-просветительскӧй, рекреационнӧй да туристскӧй уджъяс заказникӧн веськӧдлысь органкӧд сӧгласуйтӧмӧн;
2) оланпастэчасӧн урчитӧм пӧрадокын любительскӧя да спортивнӧя кыйсьыны;
3) оланпастэчасӧн урчитӧм пӧрадокын любительскӧя да спортивнӧя кыйны чери;
4) котыртны да нуӧдны вӧр овмӧс, нуӧдны вӧръясын пӧжарысь да санитарнӧй боксянь видзчысьӧмсӧ могмӧдан, вӧр бурмӧдан да вӧр бӧрся дӧзьӧритан мероприятиеяс вӧр йитӧдъяс ладмӧдан юкӧнын оланпастэчасӧн урчитӧм пӧрадокын тайӧ Положениелӧн 6.1 пунктса корӧмъяс тӧд вылын кутӧмӧн;
5) меститны абу капитальнӧй стрӧйбаяс да сооружениеяс, кутшӧмъяс йитчӧмаӧсь вӧчны позяна удж сикасъяс збыльмӧдӧмкӧд;
6) нуӧдны овмӧс да мукӧд уджлысь мӧд сикасъяс, мыйясысь абу ӧлӧдӧма вӧр-ваӧн вӧдитчан да гӧгӧртас видзан юкӧнын оланпастэчасӧн да тайӧ Положениеӧн, оланпастэчасӧн урчитӧм пӧрадокын.
7. Бӧртас
7.1. Заказниксӧ, сы лыдын сылӧн мутасын меститчӧм вӧр-ва комплексъяссӧ да налысь компонентъяссӧ, видзӧны вӧр-ваӧн вӧдитчан да гӧгӧртас видзан юкӧнын оланпастэчас серти.
7.2. Заказниклӧн вӧр-ва комплексъяслы да налӧн компонентъяслы лёктор вӧчан грӧз артмӧм дырйи сылӧн мутасын вӧчны позяна удж сикасъяссӧ дзескӧдӧны, недыр кад кежлӧ дугӧдӧны либӧ дугӧдӧны оланпастэчасӧн урчитӧм пӧрадокын.
7.3. Заказниклысь мутассӧ места вылын индӧны ӧлӧдан да юӧртан пасъяс сувтӧдӧмӧн, а сідзжӧ торйӧдӧны тематическӧй картография материалъяс вылын.
7.4. Заказниклӧн вӧр-ва комплексъяслы либӧ налӧн компонентъяслы вӧчӧм лёкторсӧ колӧ вештыны Россия Федерацияса оланпастэчас серти.
7.5. Йӧзӧс, кодъяс мыжаӧсь заказник торйӧн ёна видзан урчитӧм режим торкӧмын, кыскӧны кывкутӧмӧ Россия Федерацияса оланпастэчас серти.
7.6. Заказник торйӧн ёна видзан урчитӧм режимлӧн уджалӧм да сійӧс могмӧдӧм серти мероприятиеяс збыльмӧдсьӧны Коми Республикаса республиканскӧй сьӧмкуд сьӧм тшӧт весьтӧ да оланпастэчасӧн абу ӧлӧдӧм мукӧд ӧшмӧс тшӧт весьтӧ.
Пасйӧд. Меститчанінсӧ опишитӧма Йӧртымдінса лесничестволӧн 2013 вося вӧр овмӧс котыртан да нуӧдан материалъяс тӧд вылӧ босьтӧмӧн.
ВЫНСЬӦДӦМА
Коми Республикаса Веськӧдлан котырлӧн
2020 во тӧвшӧр тӧлысь 29 лунся 39 №-а шуӧмӧн
(10 №-а содтӧд)
“Пыисса” республика тӧдчанлуна
канму вӧр-ва заказник йылысь
ПОЛОЖЕНИЕ
1. Панас
“Пыисса” республика тӧдчанлуна канму вӧр-ва заказниксӧ (водзӧ – заказник) артмӧдӧма “Республика тӧдчанлуна заказникъяс да вӧр-ва памятникъяс йылысь положениеяс вынсьӧдӧм да выль заказникъяс артмӧдӧм йылысь” Коми Республикаса Министръяс Сӧветлӧн 1993 во рака тӧлысь 1 лунся 110 №-а шуӧм серти.
Заказник лоӧ республика тӧдчанлуна торйӧн ёна видзан вӧр-ва мутасӧн (водзӧ – ООПТ) да сылӧн эм комплекснӧй (ландшафтнӧй) нырвизь.
ООПТ-лӧн тыр ним: “Пыисса” республика тӧдчанлуна канму вӧр-ва заказник.
ООПТ-лӧн дженьыд ним: “Пыисса” заказник.
Заказниксӧ артмӧдӧма вына кадколаст урчиттӧг да заказниклӧн мудоръясын меститчысь му участокъяссӧ вӧдитчысьяслысь, кутысьяслысь да киын кутысьяслысь босьттӧг.
Заказник котыртан да сійӧс уджӧдан юкӧнын канмусянь веськӧдлӧмыс, заказник видзан да сыӧн вӧдитчан юкӧнын канму дӧзьӧрыс збыльмӧдсьӧ Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органӧн да (либӧ) сылӧн ведомствоувса канму учреждениеӧн, кодлы сетӧма лӧсялана уджмогъяссӧ (водзӧ – заказникӧн веськӧдлысь орган).
2. Заказник артмӧдан медшӧр могъяс да сылӧн могъяс
2.1. Заказниксӧ артмӧдӧма сы могысь, медым видзны Пыис ю ковтыслысь абу ёна торкалӧм вӧр-ва комплекссӧ (Мозын юлӧн шуйгаладор берегса вож), кӧні быдмӧны да олӧны быдмӧгъяслӧн да пемӧсъяслӧн шоча паныдасьлысь сикасъяс, а сідзжӧ Пыис юсӧ, мый лоӧ атлантическӧй чимилӧн (Salmo salar) оланінӧн да рӧдманінӧн (кульманінӧн).
2.2. Заказниклӧн шӧр могъяс:
видзны экологическӧй ӧтвесьталунсӧ;
видзны ландшафтнӧй да биологическӧй унапӧлӧслунсӧ;
туявны вӧр-ва комплексъясын естественнӧй процессъяссӧ да видзӧдны экосистемаяслӧн серпас бӧрся.
3. Заказниклӧн меститчанін да площадь
3.1. Заказник меститчӧ “Удора” муниципальнӧй районса муниципальнӧй юкӧнлӧн мутасын Пыисдін сиктсянь рытыввывлань 4 км ылнаын.
Заказниклӧн мутасыс меститчӧ Йӧртымдінса лесничестволӧн Ёвкӧджса участковӧй лесничестволӧн 4, 5, 14-16, 34 кварталъясса, Йӧртымдінса лесничестволӧн Важгортса участковӧй лесничестволӧн 15‑23, 30-38, 49-59, 84-90 кварталъясса да Удораса лесничестволӧн Пыисдінса участковӧй лесничестволӧн 195-208, 219-232, 244-250 кварталъясса мудоръясын.
Заказник меститчанінлысь карта-схемасӧ вайӧдӧма тайӧ Положение дорӧ 1 содтӧдын*.
3.2. Заказник мутаслӧн площадьыс лоӧ 68,5 сюрс га.
* оз йӧзӧдсьы.
4. Заказниклӧн мудоръяс
4.1. Заказниклӧн мудорыс мунӧ Йӧртымдінса лесничестволӧн Ёвкӧджса участковӧй лесничестволӧн 4 кварталса рытыв-войвыв помсянь 4, 5 кварталъяслӧн войвыв мудоръясті, 5 кварталлӧн асыввыв мудорті, 16 кварталлӧн войвыв мудорті участковӧй лесничестволӧн мудорӧдз. Водзӧ Йӧртымдінса лесничестволӧн Важгортса участковӧй лесничестволӧн 15-23 кварталъясса войвыв мудоръясті, 23, 38 кварталъяслӧн асыввыв мудоръясті, 54-59 кварталъяслӧн войвыв мудоръясті лесничестволӧн мудорӧдз. Водзӧ Удораса лесничестволӧн Пыисдінса участковӧй лесничестволӧн 219, 195 кварталъясса рытыввыв мудоръясті, 195-208 кварталъяслӧн войвыв мудоръясті, 208, 232 кварталъяслӧн асыввыв мудоръясті, 232-225 кварталъяслӧн лунвыв мудоръясті, 250 кварталлӧн асыввыв мудорті, 250-244 кварталъяслӧн лунвыв мудоръясті лесничестволӧн мудорӧдз. Водзӧ Йӧртымдінса лесничестволӧн Важгортса участковӧй лесничестволӧн 90-84 кварталъясса лунвыв мудоръясті, 84 кварталлӧн рытыввыв мудорті, 52-49 кварталъяслӧн лунвыв мудоръясті, 49 кварталлӧн рытыввыв мудорті, 33-30 кварталъяслӧн лунвыв мудоръясті участковӧй лесничестволӧн мудорӧдз. Водзӧ Йӧртымдінса лесничестволӧн Ёвкӧджса участковӧй лесничестволӧн 34 кварталса лунвыв да рытыввыв мудоръясті, 15, 14 кварталъяслӧн лунвыв мудоръясті, 14, 4 кварталъяслӧн рытыввыв мудоръясті петан чутӧдз.
4.2. Заказниклысь мудоръяссӧ петкӧдлӧма карта-схема вылын тайӧ Положение дорӧ 2 содтӧдын*.
* оз йӧзӧдсьы.
5. Заказниклӧн мудоръясын меститчӧм
видзан вӧр-ва комплексъяс да налӧн компонентъяс
Заказниклӧн мутасын вевтыртӧны омӧль козъя (Picea obovata-ысь) да пожӧма (Pinus sylvestris-ысь) пуктасъяс. Пожӧма ягъяс быдмӧны ледник кадӧ артмывлӧм ты местаын лоӧм тшӧтшкӧсінлӧн лыа муясын, козъяинъяс – эрозионнӧй мореннӧй ковтыслӧн лыавевъя муясын, кӧні эм лыа сора сёй. Ледник кадӧ артмывлӧм ты местаын лоӧм тшӧтшкӧсінлӧн лыа мыльк йывъясын быдмӧны пувъя-ройяса пожӧма ягъяс, пӧкатлӧн шӧр да улі юкӧнъясын – сибирса ниа пулӧн (Larix sibirica) да чӧдъя-веж нитшка пожӧмлӧн пуктасъяс. Абу ёна косьмӧминъясын, кӧні ваыс сулалӧ, сӧвмӧмаӧсь вылыс ваа да муйӧж ваа нитшка нюръяс, тшӧкыдджыка вӧртӧм. Нюр доръясын быдмӧны нитшка пожӧма ягъяс. Мореннӧй мылькъясса пӧкатъяслӧн вылыс да шӧр юкӧнъясын векджык быдмӧны чӧдъя-веж нитшка козъяинъяс, мусюръясын – чӧдъя-кӧкшабдіа козъя вӧръяс. Ва визувтанінъяслӧн сёнъясын, абу ыджыд ю-шоръяслӧн йывъясын да ковтысъясын паныдасьӧны туруна, нитшка да туруна-нитшка козъяинъяс, а сідзжӧ муйӧж ваа да туруна-гипновӧй нюръяс. Пыис ю уйтлӧн сёртасбердса да шӧр юкӧнын эмӧсь видзьяс да быдмӧны баддя мутшкӧсъяс, ю доръяслӧн ляпкыдінъясын уна нюрсялӧм видз да увтас нюр.
Заказникын аддзӧма 327 сикас сосудистӧй быдмӧг (парма зонаса быдмӧгъясысь 32.5 %) да 48 сикас коръя да идза нитш (дінмуын тӧдса сикасъяслӧн ӧтувъя лыдысь 10.3 %). Резерватлӧн мутасын аддзӧма кык сикас шоча паныдасьлысь сосудистӧй быдмӧг, кодъясӧс пыртӧма Коми Республикаса гӧрд небӧгӧ (2019): паськыд коръя цинна (Cinna latifolia) да уклоняющӧйся маръямоль (Paeonia Anomala). Пасйӧма кык сикас рой: Фремонтлӧн бриория (Bryoria fremontii) да легочнӧй лобария (Lobaria pulmonaria), кодъясӧс сідзжӧ пыртӧма Коми Республикаса гӧрд небӧгӧ (2019).
Резерватын видзӧны Пыис ю, мый лоӧ атлантическӧй чимилӧн кульманінӧн (Войвывса чери овмӧс нуӧдан ковтысын чери кыян правилӧяс серти (Россияса видз-му овмӧс министерстволӧн 2014 во йирым тӧлысь 30 лунся 414 №-а тшӧктӧд)), кодӧс пыртӧма Звер-пӧткалӧн лыддьӧгӧ (списокӧ), кодъяслӧн вӧр-ваын олӧм бӧрся колӧ торйӧн видзӧдны да кодъясӧс вӧзйӧма босьтны биология боксянь дӧзьӧр улӧ, мый вынсьӧдӧма Коми Республикаса вӧр-ва озырлун да гӧгӧртас видзан министерстволӧн 2019 во рака тӧлысь 27 лунся 498 №-а тшӧктӧдӧн (4 №-а содтӧд). Ихтиофаунаӧ пырӧны татшӧм чери сикасъяс: атлантическӧй чими, обыкновеннӧй кебӧс (Сoregonus lavaretus pidschian), европейскӧй ком (Thymallus thymallus), обыкновеннӧй сир (Esox lucius), налим (Lota lota), обыкновеннӧй ёкыш (Perca fluviatilis), обыкновеннӧй йӧрш (Gymnocephalus cernuus), сын (Leuciscus idus), кельчи (Rutilus rutilus), мык (Leuciscus rutilus), зарни рӧма гыч (Carassius carassius) да обыкновеннӧй подкаменщик (Cottus gobio). Ёнджыкасӧ прӧмыслӧвӧй чериӧн лоӧны карпӧвӧй черияс: мык, сын, кельчи, а сідзжӧ обыкновеннӧй сир да обыкновеннӧй ёкыш.
Заказникын олӧ унапӧлӧс мувывса пемӧс: тані пасйӧма куим сикас земноводнӧй, ӧти сикас пресмыкающӧй, 76 сикас лэбач да 38 сикас млекопитающӧй. Ыджыд да кузь ва визув, а сідзжӧ ичӧт юяслӧн да шоръяслӧн уна вож вӧсна заказниклӧн мутасыс бура лӧсялӧ ваын уялысь да вадорын олысь лэбачьяслӧн олӧм вылӧ. Тані быдлаын поздысьӧны этша лыда гуменик (Anser fabalis), корсюрӧ паныдасьӧ чери варыш (Pandion haliaetus) да пасйӧма юсь (Cygnus cygnus), кодъясӧс пыртӧма Коми Республикаса гӧрд небӧгӧ (2019). Кӧр (Rangifer tarandus), кодӧс сідзжӧ пыртӧма Коми Республикаса гӧрд небӧгӧ (2019), сезоннӧя мигрируйтӧ заказникті да тӧвнас олӧ сэні.
6. Заказник торйӧн ёна видзан режим
6.1. Заказниклӧн мутасын оз позь вӧчны овмӧс нуӧдан да мукӧд удж, мый вӧсна вермас торксьыны экосистемаяслӧн дзоньлуныс, сы лыдын:
1) капитальнӧя стрӧитан объектъяс меститӧм, заказниклысь уджалӧмсӧ могмӧдӧм могысь найӧс меститӧм, линейнӧй объектъяс стрӧитӧм, выльмӧдӧм да могмӧдӧм кындзи, кор найӧс меститӧм да уджӧдӧм вылӧ мӧд позянлуныс абу;
2) вӧр пуктасъяс кералӧм, санитарно-оздоровительнӧй мероприятиеяс, пӧжарысь видзчысьӧмсӧ могмӧдан мероприятиеяс нуӧдігӧн кералӧмъяс, квартальнӧй прӧсекаяс, визиръяс кералӧм, весалӧм, туйяс, кутшӧмъяс эмӧсь, видзӧм могысь кералӧмъяс, а сідзжӧ вӧчны позяна удж сикасъяскӧд йитчӧм мукӧд кералӧм кындзи;
3) вӧр бурмӧдӧм вӧр культураяс лӧсьӧдӧмӧн, вӧр участокъясын, кӧні вӧр пуктасъясыс кулӧмаӧсь либӧ тшыкӧмаӧсь пӧжаръяс, лёк организмъяслӧн тӧдчӧм вӧсна, а сідзжӧ вӧр участокъясын вӧр бурмӧдӧм кындзи, кӧні санитарнӧй могъясын нуӧдісны ӧтпомся кералӧмъяс;
4) абу пуа вӧр ресурсъяс, вӧрса сёян-юан да бурдӧдан быдмӧгъяс заптӧм да чукӧртӧм, индӧм ресурсъяссӧ да быдмӧгъяссӧ гражданаӧн асланыс могъяс вылӧ заптӧм да чукӧртӧм кындзи;
5) древесина да живица заптӧм;
6) геологическӧй, ботаническӧй, зоологическӧй да мукӧд коллекция чукӧртӧм, наука-туялан могъяс вылӧ найӧс чукӧртӧм кындзи заказникӧн веськӧдлысь органкӧд сӧгласуйтӧмӧн;
7) муяс бурмӧдӧм да гӧрӧм;
8) турун ытшкӧм, видз-му овмӧсса пемӧсъясӧс йирсьӧдӧм та вылӧ индӧм местаясысь бокын, налы гожся лагеръяс да ваннаяс котыртӧм;
9) прӧмыслӧвӧя кыйсьӧм да промышленнӧя чери кыйӧм;
10) туйясысь, кутшӧмъяс эмӧсь, да торйӧн индӧм местаясысь бокын механизируйтӧм транспортлӧн ветлӧм да сулалӧм (заказник видзӧм серти мероприятиеяс, а сідзжӧ вӧр-ва комплексъяс да объектъяс видзӧм да бӧр лӧсьӧдӧм серти мероприятиеяс нуӧдӧмкӧд йитчӧм случайяс кындзи);
11) туясян (корсьысян, геофизическӧй, геологоразведочнӧй) уджъяс, мувывса механизируйтӧм средствоясӧн вӧдитчӧмкӧд да му веркӧс да быдмӧгъяс тшыкӧдӧмкӧд абу йитчӧм уджъяс кындзи;
11) мупытшса озырлун туялӧм да перйӧм;
12) химия препаратъяс да мувердас видзӧм да наӧн вӧдитчӧм;
13) заказниклысь мутас ёгӧсьтӧм да няйтчӧдӧм, а сідзжӧ производство да потребление шыбласъяс меститӧм (видзӧм да гуалӧм), ортсӧ лэдзан ва нуӧдӧм;
14) му веркӧс да быдмӧгъяс тшыкӧдӧм, вӧчны позяна удж сикасъяс збыльмӧдӧм кындзи;
15) моз тӧлысь 15 лунсянь йи сувттӧдз атлантическӧй чимилӧн кульман кадӧ механическӧй транспорт средствоясӧн вӧдитчӧм.
6.2. Заказниклӧн мутасын позьӧ:
1) нуӧдны наука-туялан уджъяс, а сідзжӧ биологическӧй ва озырлун искусственнӧя рӧдмӧдӧм серти мероприятиеяс, сы лыдын биологическӧй ва озырлун видзӧмсӧ могмӧдӧм вылӧ аквакультура могъясын чери кыйӧм, заказникӧн веськӧдлысь органкӧд сӧгласуйтӧмӧн;
2) оланпастэчасӧн урчитӧм пӧрадокын любительскӧя да спортивнӧя кыйсьыны;
3) оланпастэчасӧн урчитӧм пӧрадокын любительскӧя да спортивнӧя кыйны чери;
4) котыртны да нуӧдны вӧр овмӧс, нуӧдны вӧръясын пӧжарысь да санитарнӧй боксянь видзчысьӧмсӧ могмӧдан, вӧр бурмӧдан да вӧр бӧрся дӧзьӧритан мероприятиеяс вӧр йитӧдъяс ладмӧдан юкӧнын оланпастэчасӧн урчитӧм пӧрадокын тайӧ Положениелӧн 6.1 пунктса корӧмъяс тӧд вылын кутӧмӧн;
5) меститны абу капитальнӧй стрӧйбаяс да сооружениеяс, кутшӧмъяс йитчӧмаӧсь вӧчны позяна удж сикасъяс збыльмӧдӧмкӧд;
6) эвакуируйтны ракетаяслысь торъялӧм юкӧнъяссӧ налӧн усянінъясысь да нуӧдны ракетаяслысь торъялӧм юкӧнъяссӧ нуӧм могысь вӧр инфраструктура лӧсьӧдӧм серти уджъяс Россия Федерацияса вӧр оланпастэчас серти;
7) нуӧдны овмӧс да мукӧд уджлысь мӧд сикасъяс, мыйясысь абу ӧлӧдӧма вӧр-ваӧн вӧдитчан да гӧгӧртас видзан юкӧнын оланпастэчасӧн да тайӧ Положениеӧн, оланпастэчасӧн урчитӧм пӧрадокын.
7. Бӧртас
7.1. Заказниксӧ, сы лыдын сылӧн мутасын меститчӧм вӧр-ва комплексъяссӧ да налысь компонентъяссӧ, видзӧны вӧр-ваӧн вӧдитчан да гӧгӧртас видзан юкӧнын оланпастэчас серти.
7.2. Заказниклӧн вӧр-ва комплексъяслы да налӧн компонентъяслы лёктор вӧчан грӧз артмӧм дырйи сылӧн мутасын вӧчны позяна удж сикасъяссӧ дзескӧдӧны, недыр кад кежлӧ дугӧдӧны либӧ дугӧдӧны оланпастэчасӧн урчитӧм пӧрадокын.
7.3. Заказниклысь мутассӧ места вылын индӧны ӧлӧдан да юӧртан пасъяс сувтӧдӧмӧн, а сідзжӧ торйӧдӧны тематическӧй картография материалъяс вылын.
7.4. Заказниклӧн вӧр-ва комплексъяслы либӧ налӧн компонентъяслы вӧчӧм лёкторсӧ колӧ вештыны Россия Федерацияса оланпастэчас серти.
7.5. Йӧзӧс, кодъяс мыжаӧсь заказник торйӧн ёна видзан урчитӧм режим торкӧмын, кыскӧны кывкутӧмӧ Россия Федерацияса оланпастэчас серти.
7.6. Заказник торйӧн ёна видзан урчитӧм режимлӧн уджалӧм да сійӧс могмӧдӧм серти мероприятиеяс збыльмӧдсьӧны Коми Республикаса республиканскӧй сьӧмкуд сьӧм тшӧт весьтӧ да оланпастэчасӧн абу ӧлӧдӧм мукӧд ӧшмӧс тшӧт весьтӧ.
Пасйӧд. Меститчанінсӧ опишитӧма Йӧртымдінса лесничестволӧн 2013 вося, Удораса лесничестволӧн 2013 вося вӧр овмӧс котыртан да нуӧдан материалъяс тӧд вылӧ босьтӧмӧн.
ВЫНСЬӦДӦМА
Коми Республикаса Веськӧдлан котырлӧн
2020 во тӧвшӧр тӧлысь 29 лунся 39 №-а шуӧмӧн
(11 №-а содтӧд)
“Раканюр” республика тӧдчанлуна
вӧр-ва памятник йылысь
ПОЛОЖЕНИЕ
1. Панас
“Раканюр” республика тӧдчанлуна вӧр-ва памятниксӧ (водзӧ – вӧр‑ва памятник) артмӧдӧма “Коми АССР-ын заказникъяс да вӧр-ва памятникъяс индӧм йылысь” Коми АССР-са Министръяс Сӧветлӧн 1978 во вӧльгым тӧлысь 30 лунся 484 №-а шуӧм серти.
Вӧр-ва памятник лоӧ республика тӧдчанлуна торйӧн ёна видзан вӧр-ва мутасӧн (водзӧ – ООПТ) да сылӧн эм гидрологическӧй (нюрвывса) нырвизь.
ООПТ-лӧн тыр ним: “Раканюр” республика тӧдчанлуна вӧр-ва памятник.
ООПТ-лӧн дженьыд ним: “Раканюр” вӧр-ва памятник.
Вӧр-ва памятниксӧ артмӧдӧма вына кадколаст урчиттӧг да вӧр-ва памятниклӧн мудоръясын меститчысь му участокъяссӧ вӧдитчысьяслысь, кутысьяслысь да киын кутысьяслысь босьттӧг.
Вӧр-ва памятник котыртан да сійӧс уджӧдан юкӧнын канмусянь веськӧдлӧмыс, вӧр-ва памятник видзан да сыӧн вӧдитчан юкӧнын канму дӧзьӧрыс збыльмӧдсьӧ Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органӧн да (либӧ) сылӧн ведомствоувса канму учреждениеӧн, кодлы сетӧма лӧсялана уджмогъяссӧ (водзӧ – вӧр-ва памятникӧн веськӧдлысь орган).
2. Вӧр-ва памятник артмӧдан медшӧр могъяс да сылӧн могъяс
2.1. Вӧр-ва памятниксӧ артмӧдӧма сы могысь, медым видзны гӧгрӧс турипувлысь (Oxycoccus palustris) быдманінъяссӧ да налӧн быдмӧм вылӧ условиеяссӧ.
2.2. Вӧр-ва памятниклӧн шӧр могъяс:
видзны биологическӧй унапӧлӧслунсӧ;
видзны мувывса да ва экосистемаяслысь гидрологическӧй режимсӧ;
туявны вӧр-ва комплексъясын естественнӧй процессъяссӧ да видзӧдны экосистемаяслӧн серпас бӧрся.
3. Вӧр-ва памятниклӧн меститчанін да площадь
3.1. Вӧр-ва памятник меститчӧ “Удора” муниципальнӧй районса муниципальнӧй юкӧнлӧн мутасын Йӧртымдін сиктсянь асыв-лунвывлань 6,5 км ылнаын.
Вӧр-ва памятниклӧн мутасыс меститчӧ Йӧртымдінса лесничестволӧн Солнечнӧй участковӧй лесничестволӧн 49 кварталса мудоръясын.
Вӧр-ва памятник меститчанінлысь карта-схемасӧ вайӧдӧма тайӧ Положение дорӧ 1 содтӧдын*.
3.2. Вӧр-ва памятник мутаслӧн площадьыс лоӧ 112 га.
* оз йӧзӧдсьы.
4. Вӧр-ва памятниклӧн мудоръяс
4.1. Вӧр-ва памятниклӧн мудорыс мунӧ Йӧртымдінса лесничестволӧн Солнечнӧй участковӧй лесничестволӧн 51 выделса рытыв-войвыв помсянь 51, 50 выделъяслӧн войвыв мудоръясті, 50, 51, 14 выделъяслӧн асыввыв мудоръясті, 14 выделлӧн лунвыв да рытыввыв мудоръясті, 51 выделлӧн асыв-лунвыв мудорті, 21 выделлӧн войвыв, асыввыв, лунвыв да рытыввыв мудоръясті, 51 выделлӧн лунвыв да рытыввыв мудоръясті петан чутӧдз.
4.2. Вӧр-ва памятниклысь мудоръяссӧ петкӧдлӧма карта-схема вылын тайӧ Положение дорӧ 2 содтӧдын*.
* оз йӧзӧдсьы.
5. Вӧр-ва памятник опишитӧм
Торйӧн ёна видзан объектыс петкӧдлысьӧ нюр системаӧн, мый артмӧ кык разнӧй сикаса массивысь: мезотрофнӧй да олиготрофнӧй (вылыс). Мезотрофнӧй массивыс нюжалӧ нюрлӧн асыввыв бокті, лӧсялӧ сёнлӧн визувтан юкӧнлы. Сылӧн абу ыджыд площадьыс да ёна васӧд. Сылы лӧсялӧ шоча паныдасьлысь вутшъяса веськыд веркӧс. Быдмӧгъяса му веркӧсыс мозаика сяма, торъялӧ ӧткотыръяслӧн унапӧлӧслунӧн. Пу ярусыс абу, сӧмын резерватлӧн мудорын паныдасьӧны сибирса коз (Picea obovata), пашкыр кыдз (Betula pubescens) да обыкновеннӧй пожӧм (Pinus sylvestris) пуяс. Васӧдӧсьджык инъясын, кӧні ваыс век сулалӧ веркӧсын, быдмӧны кадвужа, шейхцерияа-кадвужа да шейхцерияа ӧткотыръяс. Кыдзи и пыр, тайӧ этша сикаса фитоценозъяс, кӧні быдмӧны кыксянь квайт сикасӧдз турунъяс: кадвуж (Menyanthes trifoliata), нюрвыв шейхцерия (Scheuchzeria palustris), плетевиднӧй эжӧр (Carex chordorrhiza), ойдлан э. (C. magellanica), юсьтурун (Equisetum fluviatile) да мукӧд. Мукӧдсьыс тшӧкыдджыка медуна быдмӧ кадвуж да нюрвыв шейхцерия. Му веркӧсыс ёна гежӧд, нюр да веж нитшъяс вевттьӧны татшӧм участокъяслӧн площадьяслысь сӧмын 30%. Паськыд нитшка гыбадъясын вежласьӧны унапӧлӧс туруна-нитшка фитоценозъяс, кутшӧмъясӧс артмӧдӧмын тӧдчана пай пуктӧны олиготрофнӧй да мезотрофнӧй быдмӧгъяскӧд (нюрвыв шейхцериякӧд, кадвужкӧд, зыбуч эжӧркӧд) ӧттшӧтш и ва да минералъяс босьтӧм вылӧ ыджыдджык корӧмъяса сосудистӧй быдмӧг да нитш сикасъяс. На пӧвстын бутыльчатӧй эжӧр (Carex rostrata), юсьтурун, зыбун турун (Comarum palustre), стройнӧй гӧнаюр (Eriophorum gracile), бокпӧла нюр нитш (Sphagnum subsecundum) да мукӧд.
Вылыс массивлӧн микрорельефыс вутшкӧсь, вутшка-гыбада, а быдмӧгъясыс ӧтсямаӧсь. Сійӧс медсясӧ артмӧдӧны олиготрофнӧй сикасъяс. Тайӧ массивлысь шӧрсӧ вӧрсьӧдӧма. Пу яруссӧ артмӧдӧ сӧмын обыкновеннӧй пожӧм, сылӧн пуяслӧн джудждаыс вежласьӧ 0,5 метрсянь 5,0 метрӧдз да шӧркодя артмӧ 2 м. Пуясыс тшӧкыда жебӧсь, эм кос вӧр. Вевтыртӧны куста-нитшка да куста-мырпома-нитшка ӧткотыръяс. Найӧ тшӧкыда паныдасьӧны вылыс нюръясын да найӧс артмӧдӧны нюрын быдмысь кустъяс (нюрвывса момга турун (Chamaedaphne calyculata), керч (Ledum palustre), кузьмӧс коръя подбел (Andromeda polifolia)) да мырпом (Rubus chamaemorus). Турунъяс пиысь кадысь кадӧ паныдасьлӧны этша дзоридза эжӧр (Carex pauciflora), влагалищнӧй гӧнаюр (Eriophorum vaginatum) да английскӧй лысватурун (Drosera anglica). Нитшка эжӧдыс рудовгӧрд нюр нитш (Sphagnum fuscum) Руссов нюр нитшлӧн (Sphagnum russowii) да веж нитшлӧн – сжатӧй политрихумлӧн (Polytrichum strictum) абу ыджыд вкраплениеясӧн.
Нюр дорті да массивъяслӧн мудорын абу ыджыд площадь вылын быдмӧны мезотрофнӧй туруна-нитшка ӧткотыръяс, кӧні медуна быдмӧ бутыльчатӧй эжӧр да вежласяна нюр нитш (Sphagnum fallax).
Резерват торъялӧ сикасъяс боксянь да ценотическӧй ыдждыд унапӧлӧслунӧн. Быдмӧгъяса му веркӧсыс сьӧкыд тэчаса да петкӧдчӧ ӧткотыръясӧн да налӧн комплексъясӧн, кутшӧмъяс лӧсялӧны быдсяма сикаса нюръяслы. Вӧр-ва памятниклӧн мутасын быдмӧгъяслӧн сикас боксянь унапӧлӧслуныс ыджыдкодь да артавсьӧ 70‑ысь унджык таксон. Тані эрдӧдӧма чутӧсь мӧсняк турунлысь (Dactylorhiza maculata) популяция, кутшӧмӧс пыртӧма объектъяслӧн лыддьӧгӧ, кодъясӧс вӧзйӧма босьтны биология боксянь дӧзьӧр улӧ (Коми Республикаса вӧр-ва видзан министерстволӧн 2019 во 03.27 лунся 498 №-а тшӧктӧдлӧн 3 содтӧд).
6. Вӧр-ва памятник торйӧн ёна видзан режим
6.1. Вӧр-ва памятниклӧн мутасын оз позь вӧчны овмӧс нуӧдан да мукӧд удж, мый вӧсна вермас торксьыны экосистемаяслӧн дзоньлуныс, сы лыдын:
1) капитальнӧя стрӧитан объектъяс, а сідзжӧ абу капитальнӧй стрӧйбаяс да сооружениеяс меститӧм, вӧр-ва памятниклысь уджалӧмсӧ могмӧдӧм могысь найӧс меститӧм, линейнӧй объектъяс стрӧитӧм, выльмӧдӧм да могмӧдӧм кындзи, кор найӧс меститӧм да уджӧдӧм вылӧ мӧд позянлуныс абу;
2) пуяс да кустъяс кералӧм да механическӧя жугӧдӧм (виччысьтӧм да аварийнӧй ситуацияяс кындзи);
3) абу пуа вӧр ресурсъяс, вӧрса сёян-юан да бурдӧдан быдмӧгъяс заптӧм да чукӧртӧм, индӧм ресурсъяссӧ да быдмӧгъяссӧ гражданаӧн асланыс могъяс вылӧ заптӧм да чукӧртӧм кындзи;
4) прӧмыслӧвӧя кыйсьӧм;
5) муяс бурмӧдӧм;
6) химия препаратъяс да мувердас видзӧм да наӧн вӧдитчӧм;
7) туйясысь, кутшӧмъяс эмӧсь, да торйӧн индӧм местаясысь бокын механизируйтӧм транспортлӧн ветлӧм да сулалӧм (вӧр-ва памятник видзӧм серти мероприятиеяс, а сідзжӧ вӧр-ва комплексъяс да объектъяс видзӧм да бӧр лӧсьӧдӧм серти мероприятиеяс нуӧдӧмкӧд йитчӧм случайяс кындзи);
8) туясян (корсьысян, геофизическӧй, геологоразведочнӧй) уджъяс, мувывса да механизируйтӧм средствоясӧн вӧдитчӧмкӧд да му веркӧс да быдмӧгъяс тшыкӧдӧмкӧд абу йитчӧм уджъяс кындзи;
9) мупытшса озырлун, сы лыдын трунда, туялӧм да перйӧм;
10) вӧр-ва памятниклысь мутас ёгӧсьтӧм да няйтчӧдӧм, а сідзжӧ производство да потребление шыбласъяс меститӧм (видзӧм да гуалӧм), ортсӧ лэдзан ва нуӧдӧм;
11) геологическӧй, ботаническӧй, зоологическӧй да мукӧд коллекция чукӧртӧм, вӧр-ва памятникӧн веськӧдлысь органкӧд сӧгласуйтӧмӧн наука-туялан могъяс вылӧ найӧс чукӧртӧм кындзи;
12) му веркӧс да быдмӧгъяс тшыкӧдӧм, вӧчны позяна удж сикасъяс збыльмӧдӧм кындзи;
13) лэбач позъяс жугӧдӧм.
6.2. Вӧр-ва памятниклӧн мутасын позьӧ:
1) нуӧдны наука-туялан уджъяс вӧр-ва памятникӧн веськӧдлысь органкӧд сӧгласуйтӧмӧн;
2) оланпастэчасӧн урчитӧм пӧрадокын любительскӧя да спортивнӧя кыйсьыны;
3) котыртны да нуӧдны вӧр овмӧс, да нуӧдны вӧръясын пӧжарысь да санитарнӧй боксянь видзчысьӧмсӧ могмӧдан мероприятиеяс вӧр йитӧдъяс ладмӧдан юкӧнын оланпастэчасӧн урчитӧм пӧрадокын тайӧ Положениелӧн 6.1 пунктса корӧмъяс тӧд вылӧ босьтӧмӧн;
4) нуӧдны овмӧс да мукӧд уджлысь мӧд сикасъяс, мыйясысь абу ӧлӧдӧма вӧр-ваӧн вӧдитчан да гӧгӧртас видзан юкӧнын оланпастэчасӧн да тайӧ Положениеӧн, оланпастэчасӧн урчитӧм пӧрадокын.
7. Бӧртас
7.1. Вӧр-ва памятниксӧ, сы лыдын сылӧн мутасын меститчӧм вӧр-ва комплексъяссӧ да объектъяссӧ, видзӧны вӧр-ваӧн вӧдитчан да гӧгӧртас видзан юкӧнын оланпастэчас серти.
7.2. Вӧр-ва памятниклӧн вӧр-ва комплексъяслы да объектъяслы лёктор вӧчан грӧз артмӧм дырйи сылӧн мутасын вӧчны позяна удж сикасъяссӧ дзескӧдӧны, недыр кад кежлӧ дугӧдӧны либӧ дугӧдӧны оланпастэчасӧн урчитӧм пӧрадокын.
7.3. Вӧр-ва памятниклысь мутассӧ места вылын индӧны ӧлӧдан да юӧртан пасъяс сувтӧдӧмӧн, а сідзжӧ торйӧдӧны тематическӧй картография материалъяс вылын.
7.4. Вӧр-ва памятниклӧн вӧр-ва комплексъяслы да объектъяслы вӧчӧм лёкторсӧ колӧ вештыны Россия Федерацияса оланпастэчас серти.
7.5. Йӧзӧс, кодъяс мыжаӧсь вӧр-ва памятник торйӧн ёна видзан урчитӧм режим торкӧмын, кыскӧны кывкутӧмӧ Россия Федерацияса оланпастэчас серти.
7.6. Вӧр-ва памятник торйӧн ёна видзан урчитӧм режимлӧн уджалӧм да сійӧс могмӧдӧм серти мероприятиеяс збыльмӧдсьӧны Коми Республикаса республиканскӧй сьӧмкуд сьӧм тшӧт весьтӧ да оланпастэчасӧн абу ӧлӧдӧм мукӧд ӧшмӧс тшӧт весьтӧ.
Пасйӧд. Меститчанінсӧ да мудоръяссӧ опишитӧма Йӧртымдінса лесничестволысь 2013 вося вӧр овмӧс котыртан да нуӧдан материалъяс тӧд вылӧ босьтӧмӧн.
ВЫНСЬӦДӦМА
Коми Республикаса Веськӧдлан котырлӧн
2020 во тӧвшӧр тӧлысь 29 лунся 39 №-а шуӧмӧн
(12 №-а содтӧд)
“Ракасітаннюр” республика тӧдчанлуна
канму вӧр-ва заказник йылысь
ПОЛОЖЕНИЕ
1. Панас
“Ракасітаннюр” республика тӧдчанлуна канму вӧр-ва заказниксӧ (водзӧ – заказник) артмӧдӧма “Коми АССР-ын заказникъяс да вӧр-ва памятникъяс индӧм йылысь” Коми АССР-са Министръяс Сӧветлӧн 1978 во вӧльгым тӧлысь 30 лунся 484 №-а шуӧм серти.
Заказник лоӧ республика тӧдчанлуна торйӧн ёна видзан вӧр-ва мутасӧн (водзӧ – ООПТ) да сылӧн эм гидрологическӧй (нюрвывса) нырвизь.
ООПТ-лӧн тыр ним: “Ракасітаннюр” республика тӧдчанлуна канму вӧр-ва заказник.
ООПТ-лӧн дженьыд ним: “Ракасітаннюр” заказник.
Заказниксӧ артмӧдӧма вына кадколаст урчиттӧг да заказниклӧн мудоръясын меститчысь му участокъяссӧ вӧдитчысьяслысь, кутысьяслысь да киын кутысьяслысь босьттӧг.
Заказник котыртан да сійӧс уджӧдан юкӧнын канмусянь веськӧдлӧмыс, заказник видзан да сыӧн вӧдитчан юкӧнын канму дӧзьӧрыс збыльмӧдсьӧ Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органӧн да (либӧ) сылӧн ведомствоувса канму учреждениеӧн, кодлы сетӧма лӧсялана уджмогъяссӧ (водзӧ – заказникӧн веськӧдлысь орган).
2. Заказник артмӧдан медшӧр могъяс да сылӧн могъяс
2.1. Заказниксӧ артмӧдӧма сы могысь, медым видзны гӧгрӧс турипувлысь (Oxycoccus palustris) быдманінъяссӧ да налӧн быдмӧм вылӧ условиеяссӧ.
2.2. Заказниклӧн шӧр могъяс:
видзны экологическӧй ӧтвесьталунсӧ;
видзны ландшафтнӧй да биологическӧй унапӧлӧслунсӧ;
видзны мувывса да ва экосистемаяслысь гидрологическӧй режимсӧ;
туявны вӧр-ва комплексъясын естественнӧй процессъяссӧ да видзӧдны экосистемаяслӧн серпас бӧрся.
3. Заказниклӧн меститчанін да площадь
3.1. Заказник меститчӧ “Удора” муниципальнӧй районса муниципальнӧй юкӧнлӧн мутасын Благоев ккп-сянь лунвывлань 4 км ылнаын.
Заказниклӧн мутасыс меститчӧ Йӧртымдінса лесничестволӧн Вачӧртыдінса участковӧй лесничестволӧн 5, 6, 17-21, 34-38, 47, 48 кварталъясса мудоръясын.
Заказник меститчанінлысь карта-схемасӧ вайӧдӧма тайӧ Положение дорӧ 1 содтӧдын*.
3.2. Заказник мутаслӧн площадьыс лоӧ 1410 га.
* оз йӧзӧдсьы.
4. Заказниклӧн мудоръяс
4.1. Заказниклӧн мудорыс мунӧ Йӧртымдінса лесничестволӧн Вачӧртыдінса участковӧй лесничестволӧн 5 кварталса 45 выделлӧн рытыв-войвыв помсянь 5 кварталса 45 выделлӧн войвыв да асыввыв мудоръясті, 6 кварталса 27 выделлӧн войвыв мудорті, 17 кварталса 3 выделлӧн войвыв мудорті, 18 кварталса 8 выделлӧн войвыв мудорті, 19 кварталса 14 выделлӧн войвыв мудорті, 20 кварталса 15 выделлӧн войвыв мудорті, 21 кварталса 28 выделлӧн войвыв да асыввыв мудоръясті, 37 кварталса 2 выделлӧн войвыв да асыввыв мудоръясті, 38 кварталса 11 выделлӧн войвыв да асыввыв мудоръясті, 48 кварталса 1 выделлӧн асыввыв, лунвыв да рытыввыв мудоръясті, 47 кварталса 5 выделлӧн лунвыв мудорті, 37 кварталса 2 выделлӧн лунвыв мудорті, 36 кварталса 1 выделлӧн лунвыв мудорті, 35 кварталса 3 выделлӧн лунвыв да рытыввыв мудоръясті, 19 кварталса 14 выделлӧн лунвыв мудорті, 34 кварталса 7 выделлӧн асыввыв да лунвыв мудоръясті, 18 кварталса 8 выделлӧн рытыв-лунвыв мудорті, 17 кварталса 3 выделлӧн лунвыв мудорті, 6 кварталса 27 выделлӧн лунвыв мудорті, 5 кварталса 15 выделлӧн лунвыв, рытыввыв да войвыв мудоръясті, 6 кварталса 24 выделлӧн лунвыв, асыввыв да войвыв мудоръясті, 5 кварталса 45 выделлӧн лунвыв да рытыввыв мудоръясті петан чутӧдз.
Заказниклӧн мутасӧ сідзжӧ тырвыйӧ пырӧны Йӧртымдінса лесничестволӧн Вачӧртыдінса участковӧй лесничестволӧн 6 кварталса 25, 26 выделъяс, 36 кварталса 2, 3 выделъяс, 37 кварталса 1 выдел да 38 кварталса 8 выдел.
4.2. Заказниклысь мудоръяссӧ петкӧдлӧма карта-схема вылын тайӧ Положение дорӧ 2 содтӧдын*.
* оз йӧзӧдсьы.
5. Заказниклӧн мудоръясын меститчӧм
видзан вӧр-ва комплексъяс да налӧн компонентъяс
Заказникын видзӧны естественнӧй состояниеа сьӧкыд нюрвыв система. Резерватын паськалӧмаӧсь экологическӧй условиеяс серти унапӧлӧс быдманін: нюръяслӧн вылыс, увтас, вуджан массивъяс, вӧр діяс, паныдасьлӧны шоръяс.
Тайӧ урчитӧ резерватлысь сикасъяс боксянь да ценотическӧй тшупӧдъясын ыджыд биологическӧй унапӧлӧслунсӧ. Быдмӧгъяса му веркӧсын паныдасьӧны гомогеннӧй, мозаика сяма да комплекснӧй участокъяс, кӧні меститчӧны быдсяма сикаса нюрвыв ӧткотыръяс – олиготрофнӧйсянь евтрофнӧйӧдз.
Площадь серти вевтыртӧны тшӧкыда паныдасьлысь вылыс массивъяс. Налӧн этша мылькъя веркӧс, йыв, кӧні ёна быдмӧ обыкновеннӧй пожӧм (Pinus sylvestris), ёна васӧд лажмыд пӧкат, зэв гӧль сикасъясӧн да комплекснӧй олиготрофнӧй быдмӧгъяс. Став фитоценозыслӧн му веркӧсыс нитшка. Нюр дорті быдмӧны обыкновеннӧй пожӧм да сибирса козлӧн (Picea obovata) да пашкыр кыдзлӧн (Betula pubescens) жеб пуяс. Нюр дорсянь ылысмӧмӧн пуыс лоӧ этшаджык, а вутшка участокъясыс вежсьӧны вутшка-гыбада да мусюра-йӧнӧда комплексъясӧн. Площадьлысь 70 %-ӧдз босьтӧны джуджыдінъяс, кӧні артмӧмаӧсь куста-нитшка да мырпома-нитшка ӧткотыръяс. Сэні медуна кустъяс (нюрвывса момга турун (Chamaedaphne calyculata), керч (Ledum palustre), кузьмӧс коръя подбел (Andromeda polifolia) да мукӧд да мырпом (Rubus chamaemorus). Микроляпкыдінъяс – йӧнӧдъяс да гыбадъяс, тшӧкыда сы пыр сьӧкыд мунны да ёна васӧдӧсь. Тані паськалӧмаӧсь этша сикаса фитоценозъяс нюрвыв шейхцерияысь (Scheuchzeria palustris), гӧрдов гӧнаюрысь (Eriophorum russeolum) да влагалищнӧй г. (E. vaginatum), зыбуч эжӧрысь (Carex limosa), английскӧй лысватурунысь (Drosera anglica), гӧгрӧс коръя л. (D. rotundifolia), кузьмӧс турипувйысь (Oxycoccus microcarpus) да кузьмӧс коръя подбелысь ёна гежӧд туруна-куста ярусӧн.
Увтас массивъясӧ пырӧны визувтысь ульсӧдӧм да матысса муйӧж ва пукалӧмӧн участокъяс. Веркӧсыс веськыд, вӧртӧм, абу ыджыд кырула. Субстратъяслӧн минеральнӧй веществоясӧн да кислородӧн озырлун вӧсна татшӧм сикас массивъяслы лӧсялӧ ыджыд флористическӧй озырлун да ценотическӧй унапӧлӧслун. Быдмӧгъяса му веркӧслӧн мозаика сяма сьӧкыд тэчас. Сэні вевтыртӧны туруна-нитшка, туруна-нитшка, уна пӧлӧс туруна-нитшка да куста-туруна-нитшка ӧткотыръяс.
Нюр система доръясын, а сідзжӧ массивъяслӧн доръясын паськалӧмаӧсь вуджан сикаса участокъяс. Резерватлӧн мудоръясын найӧ босьтӧны ёна ыджыд мутас, но мукӧд сикас массивъясысь площадьыс ичӧтджык. Вуджан массивъяслысь пертассӧ урчитӧны мезотрофнӧй эжӧра-нитшка фитоценозъяс, кӧні медуна быдмӧ бутыльчатӧй эжӧр туруна куста ярусын да вежласяна нюр нитш (Sphagnum fallax) – му веркӧсын.
Резерватлӧн мутасын быдмӧ сосудистӧй быдмӧгъяслӧн, нитш ногаяслӧн да ройяслӧн 70-ысь унджык таксон. Тані эрдӧдӧма чутӧсь мӧсняк турунлысь (Dactylorhiza maculata) популяция, кодӧс пыртӧма Быдмӧгъяслӧн лыддьӧгӧ (списокӧ), кодъяслӧн вӧр-ваын олӧм бӧрся колӧ торйӧн видзӧдны да кодъясӧс вӧзйӧма босьтны биология боксянь дӧзьӧр улӧ, мый вынсьӧдӧма Коми Республикаса вӧр-ва озырлун да гӧгӧртас видзан министерстволӧн 2019 во рака тӧлысь 27 лунся 498 №-а тшӧктӧдӧн (3 №-а содтӧд).
6. Заказник торйӧн ёна видзан режим
6.1. Заказниклӧн мутасын оз позь вӧчны овмӧс нуӧдан да мукӧд удж, мый вӧсна вермас торксьыны экосистемаяслӧн дзоньлуныс, сы лыдын:
1) капитальнӧя стрӧитан объектъяс, а сідзжӧ абу капитальнӧй стрӧйбаяс да сооружениеяс меститӧм, заказниклысь уджалӧмсӧ могмӧдӧм могысь найӧс меститӧм, линейнӧй объектъяс стрӧитӧм, выльмӧдӧм да могмӧдӧм кындзи, кор найӧс меститӧм да уджӧдӧм вылӧ мӧд позянлуныс абу;
2) пуяс да кустъяс кералӧм да механическӧя жугӧдӧм (виччысьтӧм да аварийнӧй ситуацияяс кындзи);
3) абу пуа вӧр ресурсъяс, вӧрса сёян-юан да бурдӧдан быдмӧгъяс заптӧм да чукӧртӧм, индӧм ресурсъяссӧ да быдмӧгъяссӧ гражданаӧн асланыс могъяс вылӧ заптӧм да чукӧртӧм кындзи;
4) прӧмыслӧвӧя кыйсьӧм;
5) муяс бурмӧдӧм;
6) химия препаратъяс да мувердас видзӧм да наӧн вӧдитчӧм;
7) туйясысь, кутшӧмъяс эмӧсь, да торйӧн индӧм местаясысь бокын механизируйтӧм транспортлӧн ветлӧм да сулалӧм (заказник видзӧм серти мероприятиеяс, а сідзжӧ вӧр-ва комплексъяс да объектъяс видзӧм да бӧр лӧсьӧдӧм серти мероприятиеяс нуӧдӧмкӧд йитчӧм случайяс кындзи);
8) туясян (корсьысян, геофизическӧй, геологоразведочнӧй) уджъяс, мувывса да механизируйтӧм средствоясӧн вӧдитчӧмкӧд да му веркӧс да быдмӧгъяс тшыкӧдӧмкӧд абу йитчӧм уджъяс кындзи;
9) мупытшса озырлун, сы лыдын трунда, туялӧм да перйӧм;
10) заказниклысь мутас ёгӧсьтӧм да няйтчӧдӧм, а сідзжӧ производство да потребление шыбласъяс меститӧм (видзӧм да гуалӧм), ортсӧ лэдзан ва нуӧдӧм;
11) геологическӧй, ботаническӧй, зоологическӧй да мукӧд коллекция чукӧртӧм, заказникӧн веськӧдлысь органкӧд сӧгласуйтӧмӧн наука-туялан могъяс вылӧ найӧс чукӧртӧм кындзи;
12) му веркӧс да быдмӧгъяс тшыкӧдӧм, вӧчны позяна удж сикасъяс збыльмӧдӧм кындзи;
13) лэбач позъяс жугӧдӧм.
6.2. Заказниклӧн мутасын позьӧ:
1) нуӧдны наука-туялан уджъяс заказникӧн веськӧдлысь органкӧд сӧгласуйтӧмӧн;
2) оланпастэчасӧн урчитӧм пӧрадокын любительскӧя да спортивнӧя кыйсьыны;
3) котыртны да нуӧдны вӧр овмӧс, да нуӧдны вӧръясын пӧжарысь да санитарнӧй боксянь видзчысьӧмсӧ могмӧдан мероприятиеяс вӧр йитӧдъяс ладмӧдан юкӧнын оланпастэчасӧн урчитӧм пӧрадокын тайӧ Положениелӧн 6.1 пунктса корӧмъяс тӧд вылӧ босьтӧмӧн;
4) нуӧдны овмӧс да мукӧд уджлысь мӧд сикасъяс, мыйясысь абу ӧлӧдӧма вӧр-ваӧн вӧдитчан да гӧгӧртас видзан юкӧнын оланпастэчасӧн да тайӧ Положениеӧн, оланпастэчасӧн урчитӧм пӧрадокын.
7. Бӧртас
7.1. Заказниксӧ, сы лыдын сылӧн мутасын меститчӧм вӧр-ва комплексъяссӧ да налысь компонентъяссӧ, видзӧны вӧр-ваӧн вӧдитчан да гӧгӧртас видзан юкӧнын оланпастэчас серти.
7.2. Заказниклӧн вӧр-ва комплексъяслы да налӧн компонентъяслы лёктор вӧчан грӧз артмӧм дырйи сылӧн мутасын вӧчны позяна удж сикасъяссӧ дзескӧдӧны, недыр кад кежлӧ дугӧдӧны либӧ дугӧдӧны оланпастэчасӧн урчитӧм пӧрадокын.
7.3. Заказниклысь мутассӧ места вылын индӧны ӧлӧдан да юӧртан пасъяс сувтӧдӧмӧн, а сідзжӧ торйӧдӧны тематическӧй картография материалъяс вылын.
7.4. Заказниклӧн вӧр-ва комплексъяслы либӧ налӧн компонентъяслы вӧчӧм лёкторсӧ колӧ вештыны Россия Федерацияса оланпастэчас серти.
7.5. Йӧзӧс, кодъяс мыжаӧсь заказник торйӧн ёна видзан урчитӧм режим торкӧмын, кыскӧны кывкутӧмӧ Россия Федерацияса оланпастэчас серти.
7.6. Заказник торйӧн ёна видзан урчитӧм режимлӧн уджалӧм да сійӧс могмӧдӧм серти мероприятиеяс збыльмӧдсьӧны Коми Республикаса республиканскӧй сьӧмкуд сьӧм тшӧт весьтӧ да оланпастэчасӧн абу ӧлӧдӧм мукӧд ӧшмӧс тшӧт весьтӧ.
Пасйӧд. Меститчанінсӧ опишитӧма Йӧртымдінса лесничестволысь 2013 вося вӧр овмӧс котыртан да нуӧдан материалъяс тӧд вылӧ босьтӧмӧн.

ВЫНСЬӦДӦМА
Коми Республикаса Веськӧдлан котырлӧн
2020 во тӧвшӧр тӧлысь 29 лунся 39 №-а шуӧмӧн
(13 №-а содтӧд)
“Светлӧй” республика тӧдчанлуна
канму вӧр-ва заказник йылысь
ПОЛОЖЕНИЕ
1. Панас
“Светлӧй” республика тӧдчанлуна канму вӧр-ва заказниксӧ (водзӧ – заказник) артмӧдӧма “Шоча паныдасьлысь быдмӧгъяс да пемӧсъяс видзан юалӧмъяс серти Коми АССР-са Министръяс Сӧветлысь шуӧмъяс збыльмӧданног йылысь да заказникъяс да вӧр-ва памятникъяс содтӧд индӧм йылысь” Коми АССР-са Министръяс Сӧветлӧн 1984 во рака тӧлысь 29 лунся 90 №-а шуӧм серти.
Заказник лоӧ республика тӧдчанлуна торйӧн ёна видзан вӧр-ва мутасӧн (водзӧ – ООПТ) да сылӧн эм комплекснӧй (ландшафтнӧй) нырвизь.
ООПТ-лӧн тыр ним: “Светлӧй” республика тӧдчанлуна канму вӧр-ва заказник.
ООПТ-лӧн дженьыд ним: “Светлӧй” заказник.
Заказниксӧ артмӧдӧма вына кадколаст урчиттӧг да заказниклӧн мудоръясын меститчысь му участокъяссӧ вӧдитчысьяслысь, кутысьяслысь да киын кутысьяслысь босьттӧг.
Заказник котыртан да сійӧс уджӧдан юкӧнын канмусянь веськӧдлӧмыс, заказник видзан да сыӧн вӧдитчан юкӧнын канму дӧзьӧрыс збыльмӧдсьӧ Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органӧн да (либӧ) сылӧн ведомствоувса канму учреждениеӧн, кодлы сетӧма лӧсялана уджмогъяссӧ (водзӧ – заказникӧн веськӧдлысь орган).
2. Заказник артмӧдан медшӧр могъяс да сылӧн могъяс
2.1. Заказниксӧ артмӧдӧма сы могысь, медым видзны Шӧр Тиманлысь тшӧкыда да шоча паныдасьысь ландшафтъяссӧ, а сідзжӧ атлантическӧй чимилысь (Salmo salar) оланінъяссӧ да рӧдманінъяссӧ (кульманінъяссӧ).
2.2. Заказниклӧн шӧр могъяс:
видзны экологическӧй ӧтвесьталунсӧ;
видзны ландшафтнӧй да биологическӧй унапӧлӧслунсӧ;
видзны мувывса да ва экосистемаяслысь гидрологическӧй режимсӧ;
туявны вӧр-ва комплексъясын естественнӧй процессъяссӧ да видзӧдны экосистемаяслӧн серпас бӧрся.
3. Заказниклӧн меститчанін да площадь
3.1. Заказник меститчӧ “Удора” да “Чилимдін” муниципальнӧй районса муниципальнӧй юкӧнлӧн мутасын Мозынйыв скп-сянь асыв-войвывлань 75 км ылнаын.
Заказниклӧн мутасыс меститчӧ Удораса лесничестволӧн Мозынйывса участковӧй лесничестволӧн 21-23, 31-33, 44, 45 кварталъясса да Чилимдінса лесничестволӧн Пижмаса участковӧй лесничестволӧн 776, 777, 804 кварталъясса мудоръясын.
Заказник меститчанінлысь карта-схемасӧ вайӧдӧма тайӧ Положение дорӧ 1 содтӧдын*.
3.2. Заказник мутаслӧн площадьыс лоӧ 2280 га.
* оз йӧзӧдсьы.
4. Заказниклӧн мудоръяс
4.1. Заказниклӧн мудорыс мунӧ условнӧй чутсянь, мый меститчӧ Светлӧй юлӧн веськыд берег вылын сылӧн вомсянь катыд 5 км ылнаын “Пижмаса” заказниклӧн мудорті 1 км асыввывлань. Водзӧ кызвыннас рытыв-лунвывлань условнӧй визьті, мый мунӧ Светлӧй юлӧн веськыд берег пӧлӧн веськыд берег визьсянь 1 км ылнаын Бобровӧй юлӧн веськыд берегкӧд вомӧнасянінӧдз. Водзӧ кызвыннас войвывлань Бобровӧй юлӧн веськыд берегті сылӧн вомӧдз. Водзӧ Светлӧй юлӧн шуйга берегті кывтыд петан чутӧдз.
4.2. Заказниклысь мудоръяссӧ петкӧдлӧма карта-схема вылын тайӧ Положение дорӧ 2 содтӧдын*.
* оз йӧзӧдсьы.
5. Заказниклӧн мудоръясын меститчӧм
видзан вӧр-ва комплексъяс да налӧн компонентъяс
Резерватын видзӧны Светлӧй ю ковтыслысь участок. Светлӧй ю сёртаслӧн да сылӧн берегъяслӧн быдмӧгъясыс лӧсялӧны тиманса юяслы. Участокъясын, кӧні ыджыд визулыс, пырджыкӧсь антипӧжарнӧй фонтиналислӧн (Fontinalis antipyretica), волосолистнӧй шелковниклӧн (Ranunculus trichophyllus) ӧткотыръяс, надз визула да 1,0 м-ӧдз джудждаа участокъяслы лӧсялӧны прӧстӧй ежеголовниклӧн (Sparganium emersum), гежӧда альпийскӧй сирпинь турун (Potamogeton alpinus) мутшкӧсъяс. Берегъяс пӧлӧн векни визьӧн (1-3 м пасьта) нюжалӧны чорыд эжӧрлӧн (Carex acuta) ӧткотыръяс, берегдорса изъя ичӧт ваяс вевттьысьӧмаӧсь гладкӧй лапкорлӧн (Petasites radiatus) мутшкӧсъяс. Сёртаслӧн надзмӧм ва визула участокъяс вылын берег дорын юсь турун (Equisetum fluviatile), ва ляпа (Caltha palustris) артмӧдӧны гежӧд турунзьӧмъяс.
Заказникын сосудистӧй споровӧй, кыштӧм кӧйдыса да дзоридза быдмӧгъяссӧ арталӧма 222 сикас, кутшӧмъяс пырӧны 129 рӧдӧ да 53 чукӧрӧ. Заказниклысь быдмӧгъяс систематическӧя, география боксянь, ценотическӧя, биология да экология боксянь туялӧмъяслӧн бӧртасъясыс индӧны сылӧн да Россиялӧн асыв-войвыв европаса юкӧнлӧн мукӧд пармаса быдмӧгъяслӧн ӧткодьлун вылӧ. Аслыспӧлӧслун сылы сетӧ важысь кольӧм крежвывса быдмӧгъяс комплекс шоча паныдасьлысь, важысь кольӧм да эндемичнӧй быдмӧг сикасъясӧн, мый колис Светлӧй ю пӧлӧн коризъяслӧн петанінъясын. На лыдӧ пырӧны сикасъяс, кутшӧмъясӧс пыртӧма Коми Республикаса гӧрд небӧгӧ (2019): уралса мытник (Pedicularis uralensis), уралса качим (Gypsophila uralensis), настоящӧй адама глава (Cypripedium calceolus), чутӧсь а. г. (C. guttatum), пемыдгӧрд дремлик (Epipactis atrorubens). Карстӧвӧй ковтысъяслӧн видзвыв ӧткотыръяс лоӧны Руйшлӧн змееголовниклысь (Dracocephalum ruyschiana) да густоцветковӧй порезниклысь (Seseli condensatum) популяцияяс видзанінӧн.
Светлӧй ю, Войвывса чери овмӧс нуӧдан бассейнлы чери кыян правилӧяс серти (Россияса видз-му овмӧс видзан министерстволӧн 2014 во йирым тӧлысь 30 лунся 414 №-а тшӧктӧд), лоӧ атлантическӧй чимилӧн кульманінӧн, кодӧс пыртӧма Звер-пӧткалӧн лыддьӧгӧ (списокӧ), кодъяслӧн вӧр-ваын олӧм бӧрся колӧ торйӧн видзӧдны да кодъясӧс вӧзйӧма босьтны биология боксянь дӧзьӧр улӧ, мый вынсьӧдӧма Коми Республикаса вӧр-ва озырлун да гӧгӧртас видзан министерстволӧн 2019 во рака тӧлысь 27 лунся 498 №-а тшӧктӧдӧн (4 №-а содтӧд). Атлантическӧй чими кындзи ихтиофаунаӧ пырӧны татшӧм чери сикасъяс: обыкновеннӧй кебӧс (Сoregonus lavaretus pidschian), европаса ком (Thymallus thymallus), чир (Coregonus nasus), обыкновеннӧй сир (Esox lucius), налим (Lota lota), обыкновеннӧй ёкыш (Perca fluviatilis) да обыкновеннӧй подкаменщик (Cottus gobio), кодӧс пыртӧма объектъяслӧн лыддьӧгӧ, кодъясӧс вӧзйӧма босьтны биология боксянь дӧзьӧр улӧ (Коми Республикаса гӧрд небӧг дорӧ 1 содтӧд, 2019).
6. Заказник торйӧн ёна видзан режим
6.1. Заказниклӧн мутасын оз позь вӧчны овмӧс нуӧдан да мукӧд удж, мый вӧсна вермас торксьыны экосистемаяслӧн дзоньлуныс, сы лыдын:
1) капитальнӧя стрӧитан объектъяс меститӧм, заказниклысь уджалӧмсӧ могмӧдӧм могысь найӧс меститӧм, линейнӧй объектъяс стрӧитӧм, выльмӧдӧм да могмӧдӧм кындзи, кор найӧс меститӧм да уджӧдӧм вылӧ мӧд позянлуныс абу;
2) вӧр пуктасъяс кералӧм, санитарно-оздоровительнӧй мероприятиеяс, пӧжарысь видзчысьӧмсӧ могмӧдан мероприятиеяс нуӧдігӧн кералӧмъяс, квартальнӧй прӧсекаяс, визиръяс кералӧм, весалӧм, туйяс, кутшӧмъяс эмӧсь, видзӧм могысь кералӧмъяс, а сідзжӧ вӧчны позяна удж сикасъяскӧд йитчӧм мукӧд кералӧм кындзи;
3) вӧр бурмӧдӧм вӧр культураяс лӧсьӧдӧмӧн, вӧр участокъясын, кӧні вӧр пуктасъясыс кулӧмаӧсь либӧ тшыкӧмаӧсь пӧжаръяс, лёк организмъяслӧн тӧдчӧм вӧсна, а сідзжӧ вӧр участокъясын вӧр бурмӧдӧм кындзи, кӧні санитарнӧй могъясын нуӧдісны ӧтпомся кералӧмъяс;
4) древесина да живица заптӧм;
5) абу пуа вӧр ресурсъяс, вӧрса сёян-юан да бурдӧдан быдмӧгъяс заптӧм да чукӧртӧм, индӧм ресурсъяссӧ да быдмӧгъяссӧ гражданаӧн асланыс могъяс вылӧ заптӧм да чукӧртӧм кындзи;
6) геологическӧй, ботаническӧй, зоологическӧй да мукӧд коллекция чукӧртӧм, наука-туялан могъяс вылӧ найӧс чукӧртӧм кындзи заказникӧн веськӧдлысь органкӧд сӧгласуйтӧмӧн;
7) муяс бурмӧдӧм,
8) турун ытшкӧм;
9) прӧмыслӧвӧя кыйсьӧм да промышленнӧя чери кыйӧм;
10) туйясысь, кутшӧмъяс эмӧсь, да торйӧн индӧм местаясысь бокын механизируйтӧм транспортлӧн ветлӧм да сулалӧм (заказник видзӧм серти мероприятиеяс, а сідзжӧ вӧр-ва комплексъяс да объектъяс видзӧм да бӧр лӧсьӧдӧм серти мероприятиеяс нуӧдӧмкӧд йитчӧм случайяс кындзи);
11) мупытшса озырлун туялӧм да перйӧм;
12) химия препаратъяс да мувердас видзӧм да наӧн вӧдитчӧм;
13) заказниклысь мутас ёгӧсьтӧм да няйтчӧдӧм, а сідзжӧ производство да потребление шыбласъяс меститӧм (видзӧм да гуалӧм), ортсӧ лэдзан ва нуӧдӧм;
14) му веркӧс да быдмӧгъяс тшыкӧдӧм, вӧчны позяна удж сикасъяс збыльмӧдӧм кындзи;
15) моз тӧлысь 15 лунсянь йи сувтӧмӧдз атлантическӧй чимилӧн кульман кадӧ механическӧй вавыв транспорт средствоясӧн вӧдитчӧм.
6.2. Заказниклӧн мутасын позьӧ:
1) нуӧдны наука-туялан, эколого-просветительскӧй да эколого-туристскӧй уджъяс заказникӧн веськӧдлысь органкӧд сӧгласуйтӧмӧн;
2) оланпастэчасӧн урчитӧм пӧрадокын любительскӧя да спортивнӧя кыйсьыны;
3) оланпастэчасӧн урчитӧм пӧрадокын любительскӧя да спортивнӧя кыйны чери;
4) котыртны да нуӧдны вӧр овмӧс, нуӧдны вӧръясын пӧжарысь да санитарнӧй боксянь видзчысьӧмсӧ могмӧдан, вӧр бурмӧдан да вӧр бӧрся дӧзьӧритан мероприятиеяс вӧр йитӧдъяс ладмӧдан юкӧнын оланпастэчасӧн урчитӧм пӧрадокын тайӧ Положениелӧн 6.1 пунктса корӧмъяс тӧд вылын кутӧмӧн;
5) меститны абу капитальнӧй стрӧйбаяс да сооружениеяс, кутшӧмъяс йитчӧмаӧсь вӧчны позяна удж сикасъяс збыльмӧдӧмкӧд;
6) нуӧдны овмӧс да мукӧд уджлысь мӧд сикасъяс, мыйясысь абу ӧлӧдӧма вӧр-ваӧн вӧдитчан да гӧгӧртас видзан юкӧнын оланпастэчасӧн да тайӧ Положениеӧн, оланпастэчасӧн урчитӧм пӧрадокын.
7. Бӧртас
7.1. Заказниксӧ, сы лыдын сылӧн мутасын меститчӧм вӧр-ва комплексъяссӧ да налысь компонентъяссӧ, видзӧны вӧр-ваӧн вӧдитчан да гӧгӧртас видзан юкӧнын оланпастэчас серти.
7.2. Заказниклӧн вӧр-ва комплексъяслы да налӧн компонентъяслы лёктор вӧчан грӧз артмӧм дырйи сылӧн мутасын вӧчны позяна удж сикасъяссӧ дзескӧдӧны, недыр кад кежлӧ дугӧдӧны либӧ дугӧдӧны оланпастэчасӧн урчитӧм пӧрадокын.
7.3. Заказниклысь мутассӧ места вылын индӧны ӧлӧдан да юӧртан пасъяс сувтӧдӧмӧн, а сідзжӧ торйӧдӧны тематическӧй картография материалъяс вылын.
7.4. Заказниклӧн вӧр-ва комплексъяслы либӧ налӧн компонентъяслы вӧчӧм лёкторсӧ колӧ вештыны Россия Федерацияса оланпастэчас серти.
7.5. Йӧзӧс, кодъяс мыжаӧсь заказник торйӧн ёна видзан урчитӧм режим торкӧмын, кыскӧны кывкутӧмӧ Россия Федерацияса оланпастэчас серти.
7.6. Заказник торйӧн ёна видзан урчитӧм режимлӧн уджалӧм да сійӧс могмӧдӧм серти мероприятиеяс збыльмӧдсьӧны Коми Республикаса республиканскӧй сьӧмкуд сьӧм тшӧт весьтӧ да оланпастэчасӧн абу ӧлӧдӧм мукӧд ӧшмӧс тшӧт весьтӧ.
Пасйӧд. Меститчанінсӧ опишитӧма Удораса лесничестволысь 2013 вося вӧр овмӧс котыртан да нуӧдан материалъяс тӧд вылӧ босьтӧмӧн.
